
“E reitaki ma ni maiu 

ana Tangira ao ana 

Kamaiu te Uea 

ibuakora inanon te 

Nakoa ae Tabu ..” 

Te Kamauri 
Kam na bane 

ni mauri n 

ana Tangira 

t e  U e a 

ngkami ni 

kabane tarira 

ma manera 

inanon ara 

botaki ni 

charismatic i 

Kiribati ao n 

tabo nako 

ake kam 

mena iai. 

Tao n aron ae kam ataia, e a bon koro ngkai 

teuana ana ririki Emmanuera imuin moan 

otinakona n June n te ririki ae nako are bon 

te namakaina naba are moanaki iai te Ririki 

ibukia Berebitero.  

 Ngkana ti tan rikaki ao ti na kako-

aua teimatoan ana tangira te Uea nakoira ni 

kabane. E kauka ana moan kanoa Emmanu-

era ma taekan katongan Karawa ikai i aon-

teba ao e a manga reitia ma kakawakin te 

katiteuanaki inanon ara botaki ni charsimatic  

are boni ngaia kingin te maka ao te korakora 

ni karokoa ana Kamaiu ma ana Tangira te 

Uea nakoia aomata nako.  

 N te tai aio ao e kan kananoa ma 

ngkami Emmanuera aron kakawakin te Eu-

kari ae Moan te Tabu ba ara anga ni karinea 

tokin aia ririki Berebitero n aron are e a tia ni 

baireia tamara te Bobe. Ti ataia ni koaua ba 

E reitaki ma ni maiu ana Tangira ao ana 

Kamaiu te Uea ibuakora inanon te Nakoa ae 

Tabu ao bon ara Berebitero boni ngaia ake a 

katabuaki ibukin karokoan Iesu ibuakora ao 

kateimatoan te amarake ni kamaiu are ruo 

mai Karawa ao n titiku i buakora nte Eukari 

ae Moan te Tabu. E weteira te Atua ba ti na 

onimakina ana Tituaraoi ibuakora aio ma ana 

Taeka nakoira are E na anganira te tia 

ibuobuoki are Ngaia are te tia  kakoroi bukin 

baai ni kabane ake E a tia n anganira Iesu ao 

man kakorakoraira n riki ba taan tataekina te 

Rongorongo ae Raoiroi nako tabon aonaba. Ti 

na oanimakina naba ana Berita-n-Akoi Iesu 

nakoira ngke E kangai, “…. ao Noria N na me-

mena irarikimi ni karokoa tokin aonaba.” 

 Inanon Emmanuera aio ao kam na 

kona n nori kanoa aika raka n aron ‘Ni Banaia 

Ataei’, ao ai ‘Iesu n te Eukari ae moan te 

Tabu’ ma tibatiba aika a katekenano man ana 

‘Tangira te Uea’. Bon te kantaninga naba ba a 

na bati nakon taai aika a na roko karaki n 

aron aikai, riki bon banan ao ana rongorongo 

te Uea rinanoia ataei aika a uarereke.    

 E oti naba man ana kanoa Emmanu-

era aika a nako ba e teimatoa  kakamakurin 

te Tamnei ae Raoiroi inanon ara charismatic 

riki ni muin kawaran abamakoro nako i Ki-

ribati mai Tarawa ao ana Kamaiu te Uea 

inanon taian makuri ni mitinare aikai.  

 E raba te Uea n tamaroan ana kekei-

aki Emmanuera are ti kona ni kakoaua iai aki 

matebuakan aia kekeiaki tarira ma manera 

ake a moan boboua te waaki ni charismatic i 

aon abara ae Kiribati n aron Te Tama Joe 

Hegglin, msc, ao n reitaki naba ma tarira ma 

manera ake a tia ni motirawa inanon ara Raoi 

t e  U e a .  

 Kam bati n raba n ami tataro ao ami 

kaunganano ao ami 

ibuouboki aika bati 

ake a tia ni kateima-

toa otinakon Em-

manuera. Ke karaoi-

roi ngkami te Uea 

inanon ami tai ni 

wareware ao ke E 

mmamakuri Tamnein 

te Atua  inanora ni 

bane n aki totoki.  

Butimaean te Bentekota irouia kain te 

charismatic iaon Tarawa Teinainano   

Aritita Tekaieti, Komete n Reitaki, Teaorae-
reke.  

 Iaon Tarawa teinainano ao a tia ni 
botaki kain parish aika 3 Bikenibeu, Teaorae-
reke ao Betio ibukin te rereua inanon boong 
aika te Kanimabong ni karokoa te Tabati.  
Kanoan te tai anne e bon moanaki man te 
katiki ma tinara Nei Maria mai Teaoraereke 
nako Nanikai.   

Te Katiki  

 E waaki te katiki ma tinara n iteran 
6 n te bakantaai, are nanona bwa e na bong 
ngkanne iaon kawaira, ai ngaia are a katau-
raoaki taian taura. A raraba kain Nanikai 
ibukin butimaean tinara irouia ike a tataninga 
teutana man waakinan aia tutia ma tamaia 
ae te Tama Iakoba Bibina (are e a tia ni moti-
rawa ngkai n ana raoi Te Uea).   E kabubuaki 
te ai man kabakaaki taian uee iai ni kanikin-
aea boiraran ana karea te Tamnei iroun ti-
nara Nei Maria. 

Ngke e a okirikaaki te katiki ao a kauraaki 
taian taura karatin ake a bon aki mamate n 
te ang ao man otabaniniaki iai tinara ao 
nikiran taura a rerena ibukin tinara.  E kani-
kan taraan te tai anne bwa ko kona n nora 
tinara ni katikaaki inanon te rotongtong ao n 
otabaniniaki n tii taian taura ao ai te bana are 
e irianaki n anakin te korona. E raka aron te 
bong arei man onoti bon ti ibukin tinara n 
arona ni kakawaki i matan Te Atua. 

Te Kaonobong. 

 E kaukaki te bong anne ma te ne-
bonebo n te karangaina.  Kanoana riki tabeua 
bon katauraoi nakon te kairi tutia, te reirei, 
te benetenia iroun Tamara Fr Koru, te tutia 
ao ai kaotan te Eukari ni karokoa 12:00 n te 
nukanibong. E raba te Uea ba e nakoraoi 
kanoan te bong anne. 

Te Tabati. 

 Te tutia n te bong anne ti bubuti ba 
ti na kairia ao are e a bon waaki naba iai ne-

boan te Atua rinanon kairan te tutia n te 
bong anne.  Imain te tutia ao a reke aia tai 
tabeua taanga n rairi nanoia man babetitoaki,  
ni karaoiroaki aia mare ao man komunio ike a 
bon butimaeaki iroun Te Atua ao irouia kain 
te Ekaretia.  Te tutia e a bane n rokoraoi ka-

noana ni 
k a b a n e 
ba te ua-
boki ir-
ouia kain 
Bikenibeu 
ma te 
t a r amo , 
te ua-
k a r e a 
i r o u i a 
k a i n 

“Te ningaun tabun taan 

buaka ibukin Te Uea 

aika tiba manga 

kainaomataki” 

Kaongora man NSC 
Teaoraereke ao ai te katituaraoi irouia kain 
Betio.  E na Neboaki te Uea n aki Totoki!!!! 

Te Kainaomata: 

 Imwin te tutia ao e a motirawa te aba 
teutana ao e a waaki ngkanne te kainaomata.  A 

bane ni katauraoi taan kainaomataki, ao e moa 
te roro iroun temanna te ataeinnaine ae 
kakateke ae kain te primary ni karokoa ae a bon 
ikawai.  Maitia kaina bon 30+.  Ana taeka Te 
Uea n te tai anne e kabaranakoa te tama ba e 
kainanoia taan kainaomata n te tai anne ba taan 
buaka ibukin te Uea, kioina ngke bon taekan te 
konaaki.  

 Aron waakinana n aron ana kairiri Te 
Tamnei ae Raoiroi ao a bane ni weteaki n araia 
aika a kakaokoro ao man kakerakeaki nakon te 
marena are imatan te bao ni karea n te moan 
step nakon are inano.  E kauraki aia nenea ae ti 

teuana 
ao e 
kabu-
taki te 
nenea 
anne 
ba a na 
bon 
anga 
aia 
tataro 
ni 
katau-
raoi 

nanoia ao anne are e a bon buti imarenaia ni 
kabane.  Ngke a tauraoi ao a kaitara te Eukari 
man buokaki n te tataro irouia taria ma maneia 
ao te tama e bon waaki n tataro iaoia n tatabe-
mania.  E korakora angina te nebonebo ao e 
bon kakoauaki naba aron rokon ao kakamakurin 
te Tamnei ae Raoiroi iaoia ao ituia ara koraki 
aikai. E raba te Uea ni kororaoin aia anganano 
taan kainaomataki!!! 

 E a bara te kainaomata man waaki 
kanoan te maneaba are a bon katoka naba ka-
noan ara rereua n tain te Bentekota, 2010. 



RUON TE TAMNEI AE RAOIROI IAON 

MAKIN 

Tiria Riwata, Betio Parish 

 Imwin ana bowi te NSC ao te Komete 
n reitaki n te bong ae te Kaabong 13 Meei 
2010, ao e a maroroakinanki kanoan te 
katauraoi ibukin te toa Bentekota.  Teuana 
mai buakon kanoan 
aia bowii bon ri-
nanoakin kanoan aia 
reta ni bubuti kain 
Makin ibukin kawaran 
naba aia abamakoro 
imain te Bentekota.  E 
raba te Uea ba e 
karaoa nanona ao e na 

mananga temanna 
man te NSC n nako 
Makin. 

 I kitana Tarawa n te Katenibong 19th 
Meei 2010.  Ngke I roko i Makin ao akea ae 
tei imaaiu n te marae ma e raba te Uea ba e a 
buokai te mataniwii ni Katekiti ae Mataroo ba 
e roko n te marae n te tai anne ba e na buti-
maea ana bai te Tina Teitirua mai Tarawa.  E 
a kairai ngkanne nakon te o ni Katorika ae St 
Mikaere Parish.  N rokou n ana auti te Tama 
ao ngaia a bon kaman kabane kain te kareti-
matiki n ana maneaba te Tama irabong imain 
rokou ni kakatauraoi imain rokon te Bente-
kota.  E raba te Uea ba I a roko naba n aki 
iruaa ba I a raoniia naba n aia katauraoi.  E 
wawakinaki kanoan te rei ibukin te Tutia n 
aron te taramo, uaboki, uakarea ao bon 
anene n tutia aika a riai ni kamateaki. 

 N te Kanimabong 20th Meei n te aoa 
7pm ao e a bon kaukaki iai ana rereua te 
charismatic mani kaukaki naba iroun te Tama 
Michael n te tutia.  Imwina ao a reitaki kain te 
charismatic n te maneaba ni maroroakina 
kanoan aia kaetieti ibukin te tantani ma te 
Eukari ni moanaki imwin te Tutia ao e kaokaki 
te Eukari n te nukanibong.  N te Kaonobong 

ngkanne e nebonebo te aba n te aoa 5am.  Ti 
a manga tutia n te aoa 7am ao imwina ai te 
reirei are moanaki man te aoa 9am ao ai bon 
te tiku irouna te aomata ni mamaroro ma ana 
Uea n irianaki ma te aki mamatam.  E 
karaoaki te Baunnanoanga n te aoa 3pm, ao 
te kawaini kaibangaki n te aoa 5pm ao ti a 
manga reirei iroun te Tama Michael n te aoa 
7pm.  E a manga kaotinakoaki naba te Eukari 
imwin te reirei ao n tantanii te koraki ni karo-
koa ae e a manga kaokaki naba n 12 n te 
nukanibong.  N te Tabati are bon toan iai ruon 
te Tamnei ae Raoiroi ao e bon boo te Tutia 
10am ni kairaki irouia kain te charismatic.  
Imwin te Tutia ao ti a kanakoaki iroun Fr. 
Michael n tibaa ana raoi ma ana tangira Iesu 
nakoia kain Makin ni kabane aika katorika 
iaani mwengaia.  Ti a tibatibaira ni kaka 2 ao 
3 ao ti a buti naba ni karaoa tabera ri an auti.  
Inanon butira anne ao ti nooria ba a rawata 
ake a anga araia natiia ibukin babetitoaia ao e 
rawata naba ake a tangira te takaramentu ni 
mare.  E raba te Uea ba a manga rawata riki 
tarira ao manera aika a manga kaina ara bo-

“Nangoa waem te 

tauraoi ma te 

Onimaki…..” 

taki ni charismatic. 

 E a toki ikai ara mwakuri ma tia 
manga karoko iaon Kiebu n te bong are imwina 
Moanibong 23/05/10 ike ti bon karaoa naba 
aekan are n te Tabati.  Ti bon tibatibaaki naba 
nakon kaka 2-3 ao ni kawarii mweenga ni uota 
ana raoi ma ana tangira ara Uea are ti bane n 
toro irouna inanon maeura.  E rabwa te Uea e 
bon koro naba nanon anne.  A rawata naba 
aika a manga uki nanoia nakon te Uea ao ni 
manga tangiria ni waaki inanon aia maeu ae 
onraken te maeu. Bon iai nooran te maeu ao te 
marurung irouia kain Makin ao I kakoaua ba e 
rangi ni maeu reirei te karea n tangira irouiia.  

E raba te Uea.   

 N te Kauabong are ai bon au kaitira ni 
bong irarikia ao ti a karaoa te rinerine ibukin 
manga kabouan te taibora iaon Makin n aron 
are kakaraoaki. Ngke e a tia mwiin te rinerine 
are bon karaoaki imwin te nebonebo are boo n 
te aoa 5am ni karangaina ao a reke ngkanne 
kain te taibora ae boou n aron aikai ba te 
tiibiriita bon Aritiera, kauoman Nei Mariina 
Tiim, Tia Koroboki, Nei Areau ao te Tia Mane 
ngkanne Nei Maria Batiku.  Tiaki maninga naba 
taekan aia chaplain kain te charismatic ae 
Katekiti Beteroo.  E ngae ngke bon iai aia 
chaplain kain te charismatic ae a rereitaki ma 
ngaia n aia bobotaki ao a rangi n raba naba aia 
ibuobuoki ma aia boutoka te mataniwi ni 
katekiti ae Mataroo ao raona ni katekiti aika 
Kakiakia, Nakia, Beiaun, Tabera ao Motee ba ti 
noora aroia ni karokaro ae rangin kororaoi na-
koia aia nanai iaon Makin.  E raba te Uea. 

 Ni ka-
banean au bowi ma 
kain te taibora ae 
boou n reitaki ma 
aia chaplain ao e oti 
nanoia ae a nang 
kateimatoa kana-

koan aia ribooti 
rongorongon aia 
waaki mai Makin nakon te NSC Tarawa ba e a 
aonga n teimatoa te reitaki ao n ataki teima-
toan te maeu irouia.  Irarikin anne ao a bon 
bubuti naba ngkana e kona ni karekea ana 
buraeki (flag) te NSC ae te Tamnei ae Raoiroi 
ike e na kona iai ni kabutaki ke ni karaunaki 
iaon abamakoro aika iai ke ni maeu iai te char-
ismatic.  N aron aio:- Ngkana ngkoe te abama-
koro ae ko rangi n kakaonimaki ni kakanakoa 
am ribooti ke rongorongon maeun am charis-
matic nako Tarawa nakon te NSC, Teaoraereke 
ao ngkana e noraki ba e rangin maiti ana ri-
booti teuana te abamakoro iaoia raona n aron 
Makin ba ngkana ngaia ae e bati riki n roroko 
ana ribooti ao ngaia ngkanne ae e na kana-
koaki nakoina ana buraeki te charismatic ba e 
na katioa iaon ana abamwakoro (anne te ka-
toto). 

 Ngaia aio kanoan ana bubuti Makin 
are ngkana e na kona naba n rinanona te NSC 
ma aia Tama aika Fr Michael ao Fr. Koru ao e 
raba te Uea ba ngaia bon nanona. 

 E raba te Uea Alleluia!!! 

“E a reke kaain ana 

Taibora Betio Parish ae 

boou,,” 

Rineaia kain te Taibora – Betio Parish 

Tiria Riwata, St Faustina,  Betio 

 N 23 Tuun 2010 n te aoa 7.30 pm ao 
e karaoa iai aia reitaki n nebonebo kain Betio 
n te Umantabu ae St. Bauro i Takoronga.  
Maitia kain te Charismatic ake a roko n te tai 
anne bon 47 are bon angiia man te makoro ae 
Tirotaam-n-Teeti. Te tai aio naba are bon 
rineaia kain te taibora n aron Tiibi Riita ao 
kain ana Taibora.  

 E moanaki ma te korona nakon ti-
nara Nei Maria are e kairia Nei Makurita man 
te NSC, imwina ao e a nako neboan te Uea 
are kairia Nei Tiria man te NSC naba.  Ana 
taeka te UEA n te tai anne bon man 2 Makabe 
4.  Atun te wareboki  ‘E riki Meneruti ba te 
Berebitoro ae Rietata’ Imwin te nebonebo ao 
ti a nakon ara makoro are ai bon te rinerine 
are e bon kairaki naba iroun Makurita ma 
Tiria, ao aio ngkanne mwin te rinerine.   Ni 
moan te rinerine ao e tebenako iai tarira ao 
manera aika Kautoa Tonganibeia ba ara Tiibi 
Riita ao ana kauoman ngkanne bon Riwata 
Obetaia.   E a manga rinerine naba te koraki 
ibukin te Tia Koroboki ao are e a manga te-
benako naba mwin te rinerine ba aia tia 
Koroboki ngkanne bon Nei Tiria Riwata ao te 
tia mane bon Jenny Kautoa.  

 Imwin te rinerine ao e a bon anga 
ana taeka tabeua te Tiibi Riita ae boou ae 
Kautoa ao imwina e a manga butia te Tiibi 
Riita ni kawai ae Riwata ba e a manga kaira 
ara tataro ni katituaraoi ao ni bubuti i matan 
te Eukari n te tai anne.  Ti a manga bane ni 
kaitara te Eukari man manga reitanako riki 
ara tataro nebonebo nako Iesu are E maeu n 
taai nako n te Eukari. 

 E 

raba te UEA 

ba ti bon 

namakina 

rokona 

ibuakora ao 

riki n riin-

gan nanora 

n ana taeka 

ao ana ba-

baire nakoira ngaira natina mai Betio Parish.    

Bon ara bubuti ae mangori ba E na kateima-

toaia ana aomata aika E rineia n te tai aio 

ibukin ana tabo ae Betio.  Ti a bon reitira 

naba ni butiia ibukia ana aomata ake e a tia 

naba n rineia ibukin ana parish ae Bikenibeu, 

aika Nei Beia Uraura ba te Tiibi Riita, 

Kauoman, Neiti Kairaoi ana tia Koroboki ae 

Nei Kantarawa Yee On, ao aia tia mane ae 

Moarite, ba a na anganaki naba te marurung 

ao te korakora ibukin kabutan naba Ueana n 

ana parish ae Bikenibeu.   E raba te UEA, Alle-

luia!  

Kamatoakia Riita mai Bikenibeu 

Tiibi Riita ma kain te taibora 
St. Maria Charismatic Renewal, St. Joseph Par-
ish, Bikenibeu 
 Mauri te Tama ao mauri naba ngkami 
tariu ao maneu n ana tangira te Uea!! 
 Ti boni karabaia ara iruaa ake a roko 
ni bukamarua ara bong ae kakawaki are bon 
kamatoakia kain ara taibora ma leaders inanon 
kaawa. N aron are e tibaia naba te kauoman 
riita ao e bon roko n tariki anne te kukurei ae 
akea kabotauana are e bon noraki naba irouia 
tarira ma manera ni kabane.  Ti bon nora aia 
namakin aomata ake a irira Iesu mani kakan 
ongongora irouna ietan te nama, iaoni maunga 
n aron taekana n te baibara ba ai arora ni ka-
bane n te tairiki anne.  Inanon ara tai n tatan-
ingaia ara tama ao ai bon te anene, ao te ta-
kakaro iroura ma iriana ae te kukurei n akea te 
tabeaianga.  E rabwa te Uea n ana tangira na-
koira ni kabane are ti a katongnga n te tairiki 
anne. 
 Ara iruaa ake a roko bon OLSH sisters 

ma i Nawerewere, te mataniwi n catechist ma 
buuna,te vice-president man te parish, te cate-
chist n te sacristy ma buuna, taama man te 
msc i bikenibeu,  
Ara iruaa aika a karineaki tiibi rita ma ana 
kauoman mai betio ma kain aia taibora  are 
bon buuia, te tia koroboki, te tia mane ao te 
tibi rita mai Teaoraereke parish. 
Ao ara iruaa taama ma i Teaoraereke ake a 
kabooi taekaia ibukin tabeia ae bati ma a reitira 
n aia tataro bon te Tama Koru ao te Tama Mi-
chael 
 Ti bon kukurei naba n katerei taian 
katamaroa ao anganano aikai: 
 - Fr. Patrick ibukin ara tutia ni katonu ao ka-
korakora ae e moan te nakoraoi ao ana taeka n 
reirei 
 - Sr. Lucia/Sacred Heart Choir ibukin aia 
anene n tutia ni banaia ae rangi tangiraoi ao 
aia ua-boki 
 - Te karetimatiki group man N. Kauee ibukin 
aia ua-karea; te karetimatiki group man Kaama 
ibukin aia katituaraoi; MHMS Prayer Group 
ibukin te katei wae ibukia iruaa imwin te tutia; 
kain te taibora mai Betio ao Teaoraereke; Tibi 
Riita Kautoa ao buna Tia mane Jenny, Vice-Tibi 
Riita Riwata ao buuna Tia Koroboki, Betio Par-
ish, ao ai Tiibi Riita mai Teaoraereke Aritita 
ibukin makoro; N.Mina ma tarina ao manena 
ake a katamaroa te umantabu ibukin te tutia; 
Merengaa ao te Group man te Roti, Tebonnano, 
ao N. Kauee ibukin te bwerei ao ibukin katama-
roan te tabo n botaki aia bono tama i Bikeni-
beu; ao ai tarira ma manera ni kabane ao kain 
ara botaki ma aia tray ao aia kauee are a boni 
bane ni riki ba kanakoraoan te bong ae moan 
te tamaroa. Ake aki atongaki araia kai, kam 
bati n raba naba n ami ibuobuoki. 
 Are ieta ieta ami tangira ao nanomi n 
tangira. Ami bai ni kabane te Mauri te Raoi ao 
te Tabomoa. Bon te Uea te tia kabooi mwin ami 
anganano ma tituaraoi. 

Kaongora mai iroumi 



kora ma ti bon rangi ni kukurei man karaba te 
Uea n ana babaire aika a rangi n raoiroi na-
koira nibane.  

 Kanoan ara bong aei e bon kanoaaki 
n te nebonebo mai moana ni karokoa tokina. 
Bon akea ara koraki ake a tauraoi ibukin te 
kainaomata ngaia are ti a bon ti nebonebo 
naba man tibatiba ao ni katekeraoa ana Toa 
te Tamnei ae Raoiroi are bon ana rekenibong 
naba ara aro ae te Katorika n te amarake ao 
te tibatiba riki.  

 Aio ngkanne rinanoan riki kanoan ara 
bong i Wailoku. Ni baran te tutia ao ti bon 
bane ni iria aomata n otinako man tiku i 
tinaniku teutana te tai ba are bon iai naba 
kain kaawa ake a uakan ma Wailoku ake a ira 

te tutia. N okiran te umantabu ao ti a moana 
ara nebonebo ma te korona man butia Tinara 
Nei Maria ba e na bon raoniira ni bubuti 
ibukira ba ti na bane ni kaonaki n teTamnei 
ae Raoiroi ba ti aonga ni kona ni manga 
kabou aron ara reitaki ibukin ara botaki ma 
karaoan tabera inanona are e na aitara ma 
nanon te Uea. 

 Imwin te korona ao ti a bane ni mae-
nako inanon 15 te miniti man kakaea te tabo 
are e na bon reke iai ae ti na reitaki ma te 
Uea iai inanon te kainababu ao man ongora 
nakoina ba tera ae e na kan tuangira. N te tai 
aio ao iai ake a otinako ao iai naba ake a bon 
tiku inanon te umantabu man maroro ma Iesu 
n te Eukari. N tokin ara tai aei ao ti a bane n 
okira te umantabu ao man tibai nako aron ara 
maroro aika a kakaokoro. Ti karaba te Uea ba 
a bon bati aron ana reitaki ma ngaira ao man 
kakaokoro naba ana rongorongo nakoira. Ti 
tibatiba teutana n te tai aei ao imwina ti a bon 
bane n nebonebo. E noraki aron te ingainga n 
nano ni kan nebonebo ba ngke e a nako te 
nebonebo ao e noraki aron koron rebwetauan 
te nebonebo ma karinean ara Uea ae moan 
baan te kamaeu. Te maiti are itingaun e a bon 
raka riki ba ti karaba te Uea ba bon iai naba 
ara tari man te MSC i Wailoku ake a raonira 
naba n te bong aei. Ti karaba nanoia ni 
kainaomata te Tamnei ae Raoiroi inanoia ba 
bon iai kaoaia nakon te baka teuana i tinani-
kun Wailoku ao a rineia ba a na tiku n raonira. 
Ti tataro man bubuti ba a na karaoiroakia ao 
man kakabaiaki iroun  te Uea n aki toki! 

 N g k e 
ea toki te ne-
bonebo ao ti 
amanga  ti-
batiba riki. N te 
tai aio ao e a 
bon roko ni 
kamaeuna te 
tibatiba! tiaki ti 
ikawai n ti-
batiba a bon tibatiba naba ataei ao ti namak-
ina aron raonakira iroun te Tamnei ae Raoiroi 
ae moan te kamimi. Bon iai ake a bon tiba 
tibatiba n te tai aei e ngae ngke a maan 
irarikira. Ko raba te Tamnei ae Raoiroi ni 
kaonakia ara koraki n am karea ae te 
ninikoria ni kona n tibatiba!. Ti karaba naba n 

“….a bon tibatiba 

naba ataei ao ti 

namakina aron 

raonakira iroun te 

Tamnei ae Raoiroi ae 

moan te kamimi” 

 Ana Bentekota St Padre Pio i Wailoku 

Beneteta Raobati, St Padre Pio, Suva 

 Te Tabati ae Pentekota bon te Toa 
ibukin kauringan ruon te Tamnei ae Raoiroi i 
aoia Abotoro. E karaoaki 50 te bong imwin te 
Bakate ao 10 te bong imwin te Toa ae Waera-
ken Iesu nako Karawa.Ngke e nang waerake 
Iesu nako Karawa ao e tuangiia ana Abotoro 
ae a na taninga rokon te ‘tia buokia’ are E na 
kanakoa Tamana. N rongorongona n aia Ma-
kuri Abotoro,2:1 ao e taekinaki ba a bane ni 
botaki Abotoro ma Tinan Iesu ae Nei Maria n 
te tabo ae ti teuana n te ruu are ieta. 

 Ngaira kain ara 
botaki ae St Padre Pio ti 
bane ni botaki n te tabo 
teuana ae arana Wailoku. 
Wailoku bon aia tabo 
ataenimane ni kataneiai 
ibukin te nakoa n Tari ao 
n Tama. E mataniwi i 
Wailoku  te Tama Martin 
Eweri ae kain Tabiteuea 
Meang.  Aia tabo aei e bon 
mena n te buakonikai i 
tinanikun te kaawa ae 
arana Tamavua. A bon karako auti irarikin aia 
tabo taan kataneiai aei ao man tei naba iaon 
te katabuki ae rietata ao e raroa ma te karon-
goa. Bon iai raoiroin Wailoku ibukin te tataro 
ba e bon rau. Ti bon aranna ba te ‘tabo ae e 
tabu’ ba kanga ti nora iai ao man namakina 
kanin te Uea n tain te tatae ma Ngaia.  

 Ti moana te bong aio man te tutia 
are e bo n te aoa 8 n te ingabong ao ti a tiku 
naba ni kabanea te bong aei iaon Wailoku. E 
bon kairaki te tutia iroun te Tama Martin. E 
ngae ngke e kairia n te taetae n Imatang ao e 
bon iai naba te nano are e kangai ‘ae na 
kamaeu te tutia’.  Kanga e rereke aio ngkana 
bon ara Tama n I Kiribati ae e na kaira te 
tutia!  

 A bane n roko ara koraki ake ti kan-
taningaia ba a na roko. Iai rakan ara maiti ba 
te kurubu teuana mai Tacirua ake a rereitaki 
n nebonebo ma raora ake tangaia Bauro ao 
Etita aika a bon roko naba. Tacirua bon te 
kawa teuana i tinanikun Suva. Te koraki aika 
a roko mai Tacirua a bon maan ni maeka iaon 
Biti ba angina ake a roko mai Rabi. Ti karaba 
te Uea n rereitakira ma tarira ao manera aikai 
ba a bon kakarekea te ang ae e raoiroi ao 
man kamaeu n rokoia n raonira n nebonebo i 
Nabua. Ni manga raonakira irouia n te tai aei 
ao e bon anganiira ni kabane te unga n nano 
ao te kan nebonebo riki n ae e korakora. Ni 
botakira  ma aia koraki ao ti noria ba botan 
maitira bon 70 tabun, e raba te Uea ngkai e 
kan neboaki iroura ni maitira aei. Bon iai naba 
ara irua mai Tarawa are Kautoa ngaia are iai 
naba rakan kakukurein te bong aei irouna. 
Ngaira ake ti kainaomataaki n te ririki ae e 
nako ma tangaia Kautoa ma, ti bon rangi n 
rotaki n te kukurei ba ti ataia ae a bon rabane 
ara koraki ni manga botaki. Ti bon namakina 
raonakira iroun Jenny irarikira ngkai e a roko 
Kautoa e ngae ngke e aki reke rokona ibua-



Iesu n ana tai ni kataereaki ao man batiboaki 
inanon ana tai ni kataia ni karokoa ni nnena 
ma ana kaibangaki. Matau iaon te tamnei ao 
iaon natiu ae Nei Ahleiomi. I bon rootaki ngkai 
te teei ae uarereke, e a maeku ba e nang 
manga aki kamangao n tain te tataro ngkai e 
a noora raoi marakin Iesu. I kunea ba e rangi 
atitiki te tamnei ae te Passion of Christ, ba e 
rangi n kamataata raoi te maraki ae e ri-
nanona Iesu ngkai e kona ni katika matau ao 
man katika matan te teei ae e karika te tataro 
ba ana tai n takakaro.  

 Te bong are imwiina ao e uti n 
tuangai natiu ae Ahleiomi ba Nna kaota riki te 
Passion of Christ. Ia manga mataku naba 
irarikina, ike e a manga roko naba ni ma-
korona are kamarakakin Iesu, ni kataereaki, 
ao man butiboreaki, inanon ana tai n kataa 
ana konaa n tabeka ana kaibangaki ma te 
raraa ae e wawanako mai rabwatana ibukin 
ikoakina aika bati inanon ana tai ni batiboaki 
ni kawaina aio. Ai bon kangangara te kawai 
aio, I bon taku inanou. 

 Ti mananga ba ti na kaea ara 
nebonebo ni charismatic i Nabua ni bon te 
tairiki naba anne. Inanon au tai n tekateka i 
tinanikun ana auti Uriam Timiti are te leader n 
te St. Padre Pio Charismatic iaon Suva, n tan-
inga boon te charismatic ao e a kaoti naba 
natiu ae Ahleiomi ao man anganai ana korona 
ba Nna taua ibukina ba e na karaua moa n 
takakaro imain boon te nebonebo. Ngke e 
anganai ana korona ao ngai e oki au iango 
nakon te Passion of Christ are tia tia ni ma-
taku iai.  

 I taua ana korona natiu arei ao 
man kotea kaibangakina arei nakoina are iai 
Iesu iai, ao man tuanga, “Ahleiomi, aio te kai-
bangaki are e uotia Iesu ao e mate iaona”. E 
taua ana korona natiu arei ao e taku nakou, 
“Daddy, ngai au kaibangaki aio, e rangi ni 
bebete, ma are E uotia Iesu, e rangi n raw-
awata.” I aki naba kakarongoa ba I a bon 
rootaki n ana taeka natiu, ngkai e kona ni 
manga kauringai riki te rawawata ae e ri-
nanona Iesu ibukin au bure aika a bati.  

 E raba te Uea ngkai e anganai 
aio ba kanoan au tibatiba nakoia tariu ma ma-
neu ni bongin te nebonebo ae Tuun 18, 2010.  

Ngkai e riki aio, ao I ururing rikaaki nakon te 

ririki ae nako inanon kakaean angan reken 

makuriu iaon Biiti. Natiu are te karimoa ae Nei 

Tammy, are ai 7 ana ririki ngkai, ni katoa 

moaningabong, ao e butiia Nei Maria bwa ena 

anganai au makuri i Biiti ba a kan noora aron 

te maeka i Biiti. N September 2009, ao e reke 

nakoau ae I rangi n tangiria n te aobiti ae e 

aranaki bwa te World Wildlife Fund (WWF). 

Ana kamimi te Tamnei ae Raoiroi, ao I kakai-

taua te Uea iai ao tinau Nei Maria ngkai a bon 

maeu ni koaua ibuakora, ao man tatauraoi n 

ongoraekinii baika ti kainanoi ibukin buokara 

inanon maiura aio. 

aron aio ba raora ake a boou mai Tacirua a 
bon kaota naba aron rotakia inanon te bong 
aei ao are a taekinna ba a bon rangi ni in-
gainga ni kan kainaomata te Tamnei ae Raoi-
roi inanoia. 

 Imw i i na 
aei ao e karaoaki 
te katokabai ni 
k a m a r u r u n g /
korakora. Ti a 
manga bane ni 
katoka bai iaoia 
ara koraki ni ka-
bane ao man 
tataro iaora i bon 
iroura ba ti na 
kakorakoraaki riki 
ibukin ara waaki inanon ara botaki ae St Padre 
Pio. Ke e raonira ara Santo ae e karineaki ir-
oura ao man tataro ibukira ni kabane ba ti na 
kekeiaki ni kakoroi raoi nanon bukinakira ma 
muiokoara ibukin kabutan tangiran te maeu n 
tataro ao tibakin ana tangira ma ana kamaeu 
te Uea ae e maeu ibuakora ikai iaon Suva. 

 E raba te Uea ba ti a tia ni katonga te 

Bentekota e boou irouna Tamneina ae Raoiroi. 

Ti bane nin kaonrakeaki n te kimareirei ma te 

rauaki ae moan te bati. E a bon rebwe tau te 

nebonebo man rabuna aon Wailoku. Eng, e bo 

atin te tibatiba irouia ikawai ao ataei.  A bon 

bane n reke aia tai n tibatiba ake a kan ti-

batiba. Ti baranako tao iteran itiua n te tariki. 

“E bebete ara kaibangaki ma E rawawata 

are E uotia Iesu” Ana taeka natiu ae Nei 

Ahleiomi ae 3 ana ririki 

Ben Namakin, St Padre Pio, Suva 

 N tairikin te bong ae 17 n Tuun, 
2010, ao tariu are te ikawai, Ian, e kaota te 
tamnei are te Passion of Christ, are tamnein 

maten Iesu 
iaon te kai-
bangaki 
ibukin ara 
bure.  

Ngai te ao-
mata ae I 
bon ataa 
naba otina-
kon te tam-
nei aio, ta-
beua te ririki 
n nako ma I 

tuai man kabanea raoi au tai n mataku iai ba e 
tokitoki. Ma ngke e a manga reke noorakina 
ikai iaon Biiti, ao e toka raoi matau iaon 
kainanon Iesu ni uouotakin ana kaibangaki 
nakon te tabo are ena tauraki iai. E kanganga 
iangoana, ao n tabetai kanga e bon kuri kan-
ganga kakoauakin ae e karaoa aio Iesu. 

 Natiu ae Nei Ahleiomi, 3 ana 
ririki, e rangi n mata rawawata n tarataraakin 

Ni Banaia Ataei 



“Ngkana E maeka 

irarikira te Koburake n 

Tangira, Te koburake n 

Karatia, te Koburake n 

kabaia, te Koburake n 

wanawana, ....te 

Karanga ni Kamaiu…”  

Iesu ae E Maiu ni Koaua n te Eukari ae 

Moan te Tabu 

Fulitua Taraora, St Teretia n Iesu te Tei, New 
Zealand 
 Kam na bane ni mauri tariu ao ma-
neu n Ana Tangira Atiniban Iesu ae moan te 
Tabu. 
 N te tai aio ao ti na kakorakora ao n 
katurua taran Iesu ae E maiu ao E maeka ni 
koaua ibuakora n te Eukari. Ti na wareka moa 
rongorongon Santa Teretia n Avila aio: "N te 
taina ao e ongo Santa Teretia n Avila, ana 
taeka temanna te aomata are e kangai, " 
Ngke arona ba I bon maeka n ana tai ni maiu 
Iesu,...Ngke arona ba e reke au tai n taetae 
ma Iesu...”Ni kaekan aikai ao e taku Santa 
Teretia n Avila, " Ba akea irarikira? E aera ba 
ti na ukeuke riki ngkai E maiu ni koaua Iesu n 
Eukari n arona n Atua ao n Aomata?  
 Tariu ao maneu, tao ti na titirakinira 
n te tai aio ba e kanga ngkai aron ara reitaki 
ma Iesu. Ti kakoaua ba E maeka Iesu irarikira 
n arona n aomata ao n Atua i aonteaba ngkai, 
ke E ti maiu n tamnei n ara iango ao e raroa 
nako?  Ngkana ti ataia ba bon raora Iesu n 
taai nako, ao ti kakoaua namakinan Iesu ni 
maeura ba E maeka irarikira n taai nako ke n 
tabetai ao ti nanououa iai? Ti kakoaua ana 
Taeka are “E na tiku irarikira ni karokoa tokin 
aonnaba?” 

 Ti katea Iesu n ara iango ba E raroa 
nako i karawa ke E tekateka irarikira, ao E 
tauraoi ni babakoira ngkana ti kua mani ma-
kuri ke n nanokawaki man maraki; E ngaren-

gare ma ngaira inanon kukureira inanon ara 
utu ao ni buokara n ara makuri ke ngkana a 
kaekaki ara bubuti? E taua baira n ara tai ni 
kainnano ao E kawakinira man taian kabuani-
bai ke tao E kairia nako karawa kain ara utu 
ake a tia ni motirawa? Ke E tei irarikira ma 
Tinana Nei Maria ao Santo Ioteba n rokon 
natira ni bungiaki? 

  Ngkana ti tanri-
kaki ao ti kona n nora 
aron ana Tangira ma 
Bain te Uea inanon bai 
ake a riki nakoira ao ti 
na kona ngkanne ni ka-
koaua ba Iesu are E 
maeka uoua tabun tenga 
te ririki n nako, ao are E 
nakonako ni kawaini 
Kariraia, bon Ngaia naba 
are E nakonako ma 
ngaira ngkai ni kawaira, 
ao inanon ara kaawa ao 
E maiu ni koaua ibua-

kora n ara botaki nako.  
 Te bai ae moan te kakawaki n ara 
onimaki ni Katorika ba bon Iesu ae E maiu ni 
koaua n te Eukari inanon mimitongina n Atua 
ibuakoia ana Anera ao are E tauraoi ni buti-

maira ngkana ti roko n te umantabu n taro-
mauria ao n nebaoia ke ngkana ti uoti raw-
awatara ma kainnanora nakoina. Te koaua ae 
a boni maiti taian kakai ake a tia n reke ake a 
kakoaua ba Iesu n te Eukari E maiu ibuakora  
n arona n aomata ao n arona n Atua iaan ka-
totongan te bane ma te wain ake a onikaki 
aroia iroun te Berebitero, ni makan te Atua ba 
rabatan ao raran Iesu ni koaua. 
  Aio au tibatiba teuana are e kamatoa 
au onimaki ba aio bon te koaua...ae e maiu 
Iesu n arona n aomata ao n Atua ibuakora ao 
raora n tainako ke Emmanuera. 

 Imain 
rikiu ni Ka-
torika ao I bon 
kauntaeka iaon 
te koaua aio 
ma tinau ao e 
kangai ara 
kauntaeka. 
"Tera ae ko a 
mamanaki iai n 
te Katorika ae 

ko a bon bora n nanako iai?" Ao I taku na-
koina "Iesu ae E maiu n te Eukari."  
E kamamaeai ao e taku, "Ane ko a kaba-
baki.... ba e kona ni maeka ikai te Atua n te 
aro anne?" 
 I karaba te Uea ba e a anganai naba 
au kaeka n te tai arei ma te ninikoria ao I kan-
gai, "Ao ko kakoaua ae ngkai ti kauntaeka ao 
E tei Iesu irarikira ngkai?" "I kakoaua." E 
kaekai ma te bononnano tinau. 

" Ko kakoaua ae akea tian makan te Atua?" "I 
kakoaua," e manga kaeka tinau.  
"Ao ko kakoaua ae ngkana E onika te bai 
teuana nakon teuana ao e kona n riki?"  
E aki kaekai tinau ao e a bobonako naba ma te 
ngurengunre n raonaki ma tamau are e on-
gongora naba. I bon nora moaia ae a iangoa 
au taeka arei ao n tabe nanoia iai ma e aki 
reke boona irouia. 
 I karaba te Uea n aron ana ibuobuoki 
n te koaua ni koaua are E anganai anne ba au 
kaeka n te tai arei. Bon akea au atatai n 
taekan te aro n te tai arei ao I karaba te Atua 
ngke E anganai Tamneina ae e Raoiroi ba E na 
kaotaai. 
 E riki aio ba au kakoaua ao aan au 
onimaki n tainako. I kakoaua ba Iesu, n arona 
uoua tabun tenga te ririki n nako ao bon arona 
naba ngkai...E maiu irarikira ...E a kaman nori 
ara iango ma bai aika a na riki, E tauraoi n 
ibuobuoki, E koburake n te tangira ibukira ma 
E kantangaira riki ba ti na kaoka ana tangira 
anne nakoina n arora ni kabane. Ao riki ni 
kona ni kamaroroa n reken ara tai n te Eukari. 
 Ngkana E maeka ni koaua Iesu 
irarikira n arona n aomata n irikona ma rarana 
ao n arona n Atua n te n te Eukari ao ti na 
ukeuke riki nakea? Ngkana E maeka irarikira 
te Koburake n Tangira, Te koburake n Karatia, 
te Koburake n kabaia, te Koburake n wana-
wana, ....te Karanga ni Kamaiu... ao ti na 
ukeuke riki nakea?  
 Imwain rikiu ni Katorika ao I bon 
kataia n ukera te Atua ae akea rabatana ao e 

Iesu n te Eukari ae 
Moan te Tabu 

KAKANNATON TE EUKARI AE MOAN TE 

TABU. Rinanon Nei Julia Kim man te aba 

ae Korea. 

Jenny Tonganibeia, St Faustina, Betio 

 Tariu ao maneu, kam na bane ni 
mauri nana tangira Te Uea. Aio te tai are I a  
kan tiba iai au namakin ibukin kakannaton te 
Eukari nakoimi. Au namakin ibukinTe Eukari 
mangke I moan kaina te botaki aei 
(Charismatic), bon moan te TABU ba e bon 
maiu ni koaua IESU iai man maeka iai ni koaua 
n taai nako 24 te aoa, ao e bon riki naba ba te 
kabanea ni kakannato  n au onimaki ao inanon 
maiu n tamnei ikai iaon te aba. Ba ngke arona 
ba akea ngaia ao e na bon akea uaan maiu aei 
ke au kekeiaki nakoina ba Nang bon babareka-

reka naba i matan au Uea ma ngkai E kona ni 
kariaia ae Nna kakaitiboaki ma Rabatana ao 
bon anne teuana te kaubai inanon maiu ae I 
mamateakinna ni maiu n tamnei. 

 E riki ba te moanibwai n taai nako 
iangoana ni katoan utiu nte moaningabong ao 
man iangoa kawarana imarenan tabeu nau 
makuri nte tautaeka ni katoabong. Ma e oti ba 
e aki kona ni koro bukin au iango aei iaan 
katabeau aika moan te maiti ni moa man 
mwengau ngke I moan uti are bon katauraoaia 
moa natiu imain reireia nua ae I a mananga ni 
kaea au makuri. Ai tii au tai naba ni kaitibo ma 
Te Eukari bon ti n te tabati koraki ao Kanima-
bong koraki are e aki toki iai ni kakaotinakoaki 
iai ibukin te tantani mangaia. Ao aio are tiaki 
toki ni kakaraoia ba tabera ni katoa Kanima-
bong ngai ma kain abau.  

 N reitaki 
ngkanne ma au ururing 
rikaaki ni kanoan ara re-
reua ibukin Bentekota  ae 
nako are e booaki i 
Teaoraereke ao bon moan 
te kakaongora ara moan 
program iroun Fr Koru n 
tairikin te Kanimabong 

(1st day retreat) anne ba 
te tamnei (movie) n 
rongorongon kakannaton 
Te Eukari rinanon te ka-
kai are e riki iroun Julia 
Kim man te aba ae Korea. E bon nang ringaki 
nanou nte tamnei aei n ua motina ao man tii 
ranin matau ni makorona aika bati are e a rin-
gaki iai mani kammarakaki iai Nei Julia riki ni 
makorona are kabakakia ataei. Ngke e bon 
moti te tamnei aei ao e a moa naba au titiraki 
ikanne nakon te tama ba iraman aika kakoaua 
te tamnei aei ke te documentary aei iaon te 
aonnaba. E kaeka te tama ao e taku ba aitiba 
tabeman iaon te aonnaba n ikotaki ma ngaira 
nte tai aei aika ti a tiba tia n tamnei iai. E bon 
tuai naba buta te aonnaba n atakin te docu-
mentary aei.  E aki rauaki nanou n ana kaeka 
te tama n ua tokin te bong anne ao I a bon 
tiku ma mamaran nanou are I a bon aki kan 
kakoaua te tamnei ke te rongorongo aei kioina 
ngkai bon iai au onimaki ae I mena inanona 
ngkai ae babane nanou iai ibukin Kakannaton 
te Eukari ao e oti ikai ba titebo ma e a nang 

riaon au iango. Ni koron au kakae ao au 
ukeuke ao I arora rauraun baiu n te tairiki 
teuana nakon te roo ma te ianimama i 
tinaniku... ni kakae ba e nga te Atua ao N na 
kunea ia. I namakina te ang ae e uka nanon 
baiu ao I ataia ba iai te ang ae I namakinna 
ma akea rabatana. I ukeuke ao I kakaea ba e 
na reke ia te Atua, ao N na kona ni kunea n 
namakinna ke I aki.  
 Imwin te teimatoa n rotario ma Tinau 
Nei Maria ao ngke I a babetitoaki ao I a anga-
naki rabatan Iesu n te Eukari. Ngke I butimaia 
ni kanna ao e taonai te namakin ae e rangi ni 
kamimi ba te kimareirei ae e koburake. I euta 
matau ao I nora tamnein (statue) Nei Maria n 
arana are Nei Maria te Kakai n arora baina n 
tarai. I kaeka nakoina ao I taku " Nei Maria, 
aio are ko kakairirai nako iai ae bon natim 
Iesu n te Eukari?!!!" Ao e taonai te kimareirei 
ma angin te raoi ae e korakora. 
 E a reke irou au Uea ma Atuau ao au 
Tangira inanon rauraun baiu. E kataua ba E na 
kawarai n arona ae mangori ian katotongan te 
bane. Ngke E nora kainnanoan te Tangira ni 
koaua irou, ao I karaba te Atua ba E anganai 
namakinan te kimareirei ma te raoi are e reke 
ngke e reitaki buroou ma buroon natina ae 
Iesu inanon te Komunio.  
Ao E taetae nakoiu Iesu n te aio ni kangai, 

 "Ko aki kainnanoia ba N na babakoiko n 
tainako ni kabaroa au Tangira nakon bu-
room ngkai ko tei ikanne ao Ngai ikai? 
BONI NGKOE INANOU AO NGAI INANOM N 
TAINAKO.  

Au makuri ni kabane ibukim, Ikeikeu ao 
maonou ni kabane ibukim, Maiu ao kora-
korau ni kabane ibukim.  
Ngkana iai te marawa imarenara ba tao ko 
mena i Biti ke ia, Ngai i nanom ao ngkoe 
inanou n tainako. 
E na aki manga uruaki nanom Ba I aki 
kona n urua nanom. Bai ni kabane aika ko 
tangiri 
a bane n reke irou.  
Baini karawa, baini marawa bain taari ma 
antare, ngkana ko tangiri, N na anganiko.” 

 Ko raba Iesu ba I kunea te oin 
Tangira ni koaua iroum, te Tangira ae akea ae 
kona n anganai, te Tangira ae akea kabo-
tauana, te Tangira ae karikai ba te kakawaki n 
aomata ngai, te Tangira ae kaotia nakoiu ba 
boni Ngkoe Au Uea, Atuau ao au Tangira ni 
koaua. 
 Tariu ao maneu, aikai tabeua kanoan 
ara maroro n te tai aio ake ti na kariki ba ara 
nebonebo ao ara katituaraoi nakon ara Uea ae 
Iesu ae E maiu rarikira n taai nako. Ti na butia 
ba E na anganira te korakora ni kawaria n 
tainako n te Eukari ni kamaroroa ao ni kare-
kea te kakorakoraaki mai irouna. 
Ti na butia ba E na anganira ana Tangira ae ti 
na kona ni manga Tangiria ni koaua iai ao ni 
kateimatoaki. Ana Tangira are e na koburake 
ba ti na uouotia nakoia tarira ao manera nako 
ao are ti kona ni kairia iai nakon te te Kobu-
rake n Ran ni kamaiu, ae maiu man ikeike 
ibuakora – Iesu n te Eukari.  



mangori au onimaki irarikin ana onimaki Nei 
Julia ao ni koauana raoi titebo ma I a nang 
riki ba te akea arou imatan Te Uea e nang 
raroanako au kekeiaki Nakoina ni kabotauaki 
ma ana kekeiaki Nei Julia i matana. I kabara 
nanou man te iango aei ao man aki kan 
manga katabea nanou n te tamnei aei. Ao I a 
bon tiku n tataroakina au kanganga aei ma au 
koaua are ti bane ni kakatiteboaki i matan Te 
Uea man nooran ara kekeiaki  nako ae e bon 
noori mai nanora.  

 A maiti documentaries aika I a tia n 
noorii n aron rongorongon bai aika riki ma a 
bon koaua. Ma uringnga ba a bon nang maiti 
rabakau n taai aikai aika kona ni mwamwana 
te aba man kona ni kairiri iango nakon ae 
angkoa e a bon nang koaua. Tekatoto teuana 
man te aekan rongorongo (documentaries) 
teuana rongorongon te teinaine temanna ae e 
aki toki n niniaki iroun te anti ma ngke e 
uarereke n ua ae e a nang ataeinaine ao e a 
kataaki n anaki koauana irouia taan rabakau 
rawean ma katikuan taian kaemera aika maeu 
24 te aoa maeuna n ana ruu ni matu te teina-
ine aei ao e a bon oti ana kakai te anti aei e a 

bon roko ni kakakiriwea te aine aei ma akea 
rabatana ae eoti ma e a bon tii oti naba 
mamaingingin baai aika e kakiriwe ao man oti 
uakinan neiei man ana kainiwene nako down-
stairs. E nang tara ni koaua raoi te 
rongorongo aei man aia rongorongo naba 
taan rabakau aika karekea te rongorongo aei 
ma ni bon koauana ba e a bon nang ewaa te 
rabakau ae e riaon naba aia atatai aomata n 
taai aikai ike a kona naba ni kairira ara iango 
ba ti na rangi ni kakoauai aia iango ni kabane. 
Ao I a katikia ngkanne nakon te documentary 
are rongorongon Julia Kim. Ngke I moan 
noora te tamnei aei ao ea bon bane naba au 
iango iaona ba bon moan te kamimi ma ni 
koaua n aron ana set-up ae karaoaki iai n 
tamneina.  

 Bon man mwin te Bentoka anne ao e 
riki ba marakin birotou kakabeanakiu rawean 
(copy) te tamnei aei irouia tariu ma maneu n 
ara charismatic mai Betio ba are I abon aki 
kan copy te tamnei iaan au kantaninga are I a 
bon tau n au iango are Nang bon katuka 
taekan iangoan Julia ma ana kakai nako. Tera 
au kaeka nakoia tariu ma maneu? I kabara-
bae nakoia ba angkoa I nang tabetabe ao 
akea moa te tama ba e nako buuki ao I aki 
ataia ba ena aoki ningai, Tao ai bon inanon 
taina ma a naki raraoma ba I a karekea au 
copy ao I a duplicate ni katoaia. I bon nang 
kabarabae nakoia ba 
are kanga bon akea 
au iango iai.  

 I a tiku n au 
kantaninga anne nua 
e manga bon roko te 
kamimi teuana ngke 
ti nebonebo n te auti 
teuana n tain raoi ana 
toa Atinibanin Iesu 
nte kanimabong ao 
anne are bon kaka-

“Te bai ae e rangi ni 

kamimi ma ni 

kakukurei ba Te Uea 

E a bon karokoa Nei 

Julia nakou….”  

noan au program ma kain abau ba ti na bon 
riai ni kakaitiboo ma te Eukari ngkana ti tia n 
nebonebo. Bon tian ara nebonebo ao imain 
okiran mwengara ao ti a manga bon kananau 
riki nakon umantabun te Kaotitaeka are e 
kaotinakoaki iai te Eukari, te tai aei e a bon 
uotaki nakon 12 am nukanibong.  Ngke ti a rin 
ao ngai e aki naba toki mimiakinan te taetae 
ni burabeti are I a anganaki n tain te ne-
bonebo ae kangai “Am Kau akanne ni borau”, 
I bon ngare inanou ba kanga e nang kamanga 
ana taeka Te Uea nakou ao I aki naba kan 
kaotinakoa n taina ma ea roko tain te ware-
boki ao neiere e na bon wareboki e manga 
batinna nakoiu ba Nna warekia ibukina ngaia 
are I aki tabara I a wareka atuun te wareboki 
ao ai taekan “Te mamananga”. E a bon moa 
naba mai ikanne mimiu n ana tangira Te Uea n 
ua ae tia roko n te Kaotitaeka. Bon inanon 
marorora ma Te Eukari ao e a kauringai naba 
kainabau mwin ana maroro ma Uriam n te 
email ibukin au rongorongo iaon Te Eukari 
ngkana iai ba e aonga n rin naba nte issue 
Emanuera aei. E taku kainabau ba e bon 
kataetaeai ao ngai I aki bae ni kakauongo ana 
kakaraki ba I a bon bae ni miiakina te kaoti 
are e a roko irou nte miniti anne. Te kaoti 
anne bon neiere I nang aki kan kakoaua tam-
neina (movie) are Nei Julia Kim, e kaoti ma ni 
katorobubua n te moan katamarake nakon te 
baonikarea are e toka iaona Te Eukari. I 
nooria ni kainano n tang ni maraki ibukin aia 
bure kain aonnaba ni bane ike e manga on-
rake naba wiina nte rara ngke e toka i newena 

te Bane are Rabatan Iesu.  

 I 
tabe ni 
mataku n 
te kaoti 
arei ao 
kainabau e 
a kumeai 
ma taekan 
ana 

rongorongo Uriam are I a bon aki naba ongo 
teutana ma I a tii tanrikaki naba nakoina ni 
kangai, “tara Nei Julia are e katorobubua i 
matan Te Eukari ma raran wiina “ ane e a 
manga kainnano naba ni mino ni maraki 
ngkanne i abana i Korea ibukin ara bure ao aia 
bure kain aonnaba ni bane. I a kaoka matau 
nakon ana tabo Julia are e katorobubua iai ao 
e a bua. I manga tiba uringa are iai ana 
kakaraki kainabau inanon tain te kaoti arei are 
e taku ba I aki bae n ongo ao ngaia naba e 
nang mimi ngke I abon kakaekaeka n taekan 
Nei Julia. Te bai ae e rangi ni kamimi ma ni 
kakukurei ba Te Uea E a bon karokoa Nei Julia 
nakou ba Nna kakoaua ni kabane baike a riki 
nakoina ao Nna aki karikia ba mamaran nanou 
ba Nna karekea kaotina aio nakou ba Nna 
bubuokia ni marakina are ngaia e buobuoka 
naba iai kabebetean marakin Atinibanin Iesu. 
Mai ikai ao e a kamatoaki riki iai nanou ma au 
onimaki n aron kakannaton Te Eukari are e aki 
toki ni kakaitiboaki iai Nei Julia ni katoa bong 



“Te Uea Ea tia ni 

kaota nanou man 

mamarau n tamnein 

Nei Julia” 

n te Tabati ae e nako are nanona ba n Tabatin 
te Bakate. I a butia ba e na karaki ba e a tiba 
kuba nanou ao man uringnga naba ae neiei 
bon te kain te aro ae te Kamatu ma e iein ma 
te katorika. (Kam kona ni wareka ana karaki te 
aine aio ae ao bon Nei Taarai Kaino ae buun 
Tiare Brechtefield). I bon kakaitau ibukin ana 
tibatiba raou aei ba I bon ataia ba I bon matai 
irouna ngke e kona n nora Iesu n te bane. E 
raba te Uea. 

 Ma irou ngkanne e a bon taonai te 
nanokawaki ae moan te korakora riki n aron au 
kaeka are I angan neiei  are I kamatoa n taku 
ba “akea Iesu n te bane are e tatabekaki rake 
iroun te Tama”. E riki ba aki raun ao rawawa-
tan nanou ao I motika nanou ba N na bubutia 
Tinara Nei Maria ba e na uota au kabara bure 
nakon Natina ao e na buokai ni kanenea au 
onimaki man onimakina Natina ae E bon 
maeka ian katotongan te bane ma te wain. 

 N ingabong te bong ae te Kabong 27 
ni Meei ao I karaoa au korona (au moti n nano 
nakon Uean Meei) man kabureai nakon ana 
kairiri Nei Maria inanon te bong anne ao man 
kauringnga riki au bubuti are e na bon bubuo-
kai ni kaotai riki ibukin onikakin te bane ma te 
wain. I ataia ba ngke I a motika au korona ao I 
namakina te wirikiriki mai iroun Tinau Nei 
Maria are e taku iai nakoiu ba e raoiroi ae N na 
karaoa au novena nakon Corpus Christi. I ataia 
naba ae e a kaan roko te toa aei. E bon titiraki 
nanou man taku “ba bon iai naba te novena 
nakon Rabatan ao Raran Iesu?” I tara au tam-
nei iaon au o are bon tamnein Iesu ao Nei 
Maria ake a kaoti Atinibaniia. I tataro man kan-
gai nakoia “Most Sacred Heartof Jesus, Im-
maculate Heart of Mary buokai reireinai te no-
vena aei” ao I teirake man nako ni katauraoai 
ibukin au makuri ao man ienikuria natiu ba a 
na katauraoia ibukin te reirei. 

 N rokou n au tabo ni makuri ao I a 
tuoa au meeri n te kombiuta. Ibuakon au meeri 
ao bon iai au meeri mai iroun au itoman te-
manna are e buobuokai n au titiraki ibukin kan 
kaotakiu riki n taekan te aro. I a bon rangi ni 
kukurei ba n tokin ana meeri ao e a karina ae e 
kangai: 
“Beneteta , Your Novena of the Week: Short 
Novena for Corpus Christi: 

O Lord Jesus Christ, You who have given 
us Your Precious Body and Blood  
to be our meat and drink, grant that 

through frequent reception of You in  
the Holy Eucharist, I may be strength-
ened in mind and body to do Your holy 
will.  Amen.         Jesus in the Blessed 
Sacrament,  have mercy on us.” 
 

 E bati n raba te Uea ao ngaia are I a 
botai ma natiu n te tairiki anne ao man atonga 
ara novena aio ba ara katauraoi imwain te toa 
ae Rabatan ma Raraan Iesu. Irian ara katau-
raoi aei ao ti bon motikia ba ti na katoa  bong 
n ira te Tutia. I namakina au tangira ibukin 
kawaran te Tutia man miiakina aron kanoana 
mai moana ni karokoa tokina ma n ataia ba 
nanou n tain te Tutia ai bon tiaki aron are mai 

e ngae ngke tiaki tain te komunio ao e a bon 
roroko nikirakina iaon newena irouia Aneran 
Karawa ni katoa tai are e tataro iai buokaia 
taan bure iaon te aonnaba ni kabuta.  

 Bon nte tai anne naba ngke ea tuan-
gai kainabau ana rongorongo Uriam ao e a bon 
bane naba ni kaekaki te rongorongo anne man 
kaotin Julia Kim nakou. I aki tabara ngke ti a 
anga ara katuaraoi ibukin te bai ae riki aei ao I 
a namakina ae e a bon tare au taeka ae I kona 
riki n reita iai au katituaraoi nakon au Uea ao I 
a mimi ngke e a bon otinako naba n otomatiki 
n nako au Bau n Nanoanga ao are e a manga 
irai naba kainabau n reita au “Bau n Nano-
anga”.  

 Bon te rongorongo ae raoiroi ae I 

kunea nte tai naba aei ba Te Uea Ea tia ni 
kaota nanou man mamarau n tamnein Nei Julia 
ao ni kangaraoia raoi ma ana toa Atiniban Iesu 
ba I aonga n reita ana makuri are E a tia ni 
kareanaki iai ba buokan kabebetean marakin 
ATINIBANIN IESU man ara bure ao aia bure 
kain aonnaba ni bane rinanon kakaonimakira 
nakon Te Eukari. Ao e aoria ngke e aki reke 
irou te karea n aiaron Nei Julia ma ngaia tabeu 
ni buokia iai ni kabebetea iai marakin ATINI-
BANIN IESU bon man ananakin te Bau n Nano-
anga ni katoabong tiaki ntii te aoa 3pm ma 
ntaainako inanon aoa nako. Tariu ma maneu ti 
na aki mamaninga te Bau n Nanoanga n n 
anaia ba ngaia bon kawaira naba teuana ni 
karinea ma mamananoan ao kakawakin Ra-
batan IESU ae maiu ni koaua n Te Eukari.  

Ana Tangira Iesu n te Eukari 

Beneteta Raobati, St Padre Pio, Suva 

 N ara onimaki ni katorika ao ti kako-
aua ba ngkana e onikaki te bane ma te wain ao 
a bon bitaki ni koaua nakon Rabatan ma Raran 
Iesu. Aio bon oin ara onimaki are ti a tia reire-
inaki inanon te aro ao ngaia naba are ti kan-
taningaaki ba ti na onimakinna. Ti kakoaua ba 
ataakin te koaua aio e bon rangi ni kaokoro ma 
onimakinana. 

 Kam na mauri tariu ao maneu n Ana 
tangira Iesu are E maeka ni koaua inanon te 
Eukari.  

Iai n taai tabetai ae I bon  manga titiraki ba e 
boni koaua ae Iesu are E mena n te bane arei? 
I bon aki naba iaiangoia ba te wain arei ai bon 
te rara are raraan Iesu. N na kaetia raoi man 
kangai e bon rawa nanou ni iangoia ba iai te 
rara inanon te mangko are e taua te Tama iaon 
te baonikarea. Ao ngkoe tera am iango? 

 Tabeua te bong imwiin te toa ae 
Bakate n te ririki aio ao I a maroro ma raou ni 
makuri n aobitin ana Aai Komitin  Kiribati iaon 
ara tabo ae Suva ike e a tiba ana Tangira te 
Uea nakoina. E moana ana karaki neiei man 
titirakinai ba e bon koaua ba iai tamnein Iesu 
inanon te bane are e bubura are e tatabekia 
rake te Tama iaon te baonikarea? Ngke I ongo 
ao moan te tawe au kaeka man kangai “akea”. 
E reitanako ana karaki raou aio man tuangai ae 
e noora Iesu inanon te bane arei n tain te Tutia 



imaina. I kunea ba Nna riai n rin n te tutia ma 
nanou ni koaua n atongi makoro ake au 
kaekaeka nakon te Tama are ngkekei I taku 
ba ngkana I aki kan atongnga ba a atongnga 
naba aomata ao e a tau naba. N taai tabetai 
ao I ataia are e a bon waaki te Tutia iaon 
Suva I Biti ao ngai I a bon tabe ni mii ao I a 
rokoroko i Tarawa ke i abau are Abaiang ke 
au kaawa are Tebero!!!! Iai ae e katotongai n 
tabetai? I karaba te Uea ba ai tiaki arou aei 
ngkai. 

 Aua te bong imwiin te bong aei ao 
inanon au tabo ni makuri akea ba e tuai kan 
bo te katawanou ao ngai I a tekateka n au 

taibora man rinanon ae I a rawa moa ni ma-
kuri. Kanga I taku ba I a rangi ni kan nako n 
te Tutia ma I ataia ae Nna tataninga riki ba 
are ti kakaea are n te tairiki te aoa 6 pm. I 
bon namakina naba ae kanga I a rangi ni in-
gainga nakon te bai teuana. I a manga nakon 
au kombiuta ao man tuoa riki au meeri. I no-
ria ae iai au meeri mai iroun Uriam Timiti ao I 
ataia ae ibukin te botaki n te charismatic. I 
nako iai ao angin te ingainga n nano are I bon 
namakinna naba. N te meeri aei ao ai bon ana 
rongorongo Uriam ibukin te site are e na reke 
iai te tamnei ane e toka ngkai iaon ana web-

site te kccrs ae bon 
tamnein te Eukari.  

 Ngke I 
kaukia ao man 
mataku iai ao ai 
kamira I a bon 
taku ba e bure tein 
te tamnei ba e 
rarikiriki ao I taku 
naba ba te bane 
anne e mena n 
ubun te kai n rawe 
tamnei are ko kona 
n kaniia ao ni ka-
kenakoa. I taraia 
ao I taku ba anne 
ae e riki ae e ti-
tiburake iai te bane 

ibukina ba e kakerakeaki ao e manga kakeri-
kakaki. I a bon miakina are e a titiburake ao 
man oki rikaaki te bane arei ao I namakina 
kanoan matau ba a bon minomino n te aro ae 
I a aki kona n katokia. Ranin matau a bon 

tinako n rangi ni maiti ao I taku ba e kangai 
te wirikiriki “I am cleansing all the impurities 
in your eyes…” ma I a bon tiku inanon te tai 
ae maan man namakina te ran are e a bon 
baro nako ni maiti.  

 I a kaoa ranin matau man katurua au 
taratara nakon te bane are e mena n te Eukari 
ao aio au noraaba. I ataia ba I nora te buro ae 
bon te buroo ma kanga te kai n otinako mai 
iai ae irou ngai I taku ba taraan te kai ni mooi 
are te (straw). Ngke I titiraki I bon irou ba 
tera te bai arei ao I uringa te taeka n au reirei 
n te biology are te aorta ao I ataia ae I kangai 
“aia”. Te buro ae I taraia aio ao e bon ikeike 
ba e reita nako norakin te bane are kanga e 
mena n ubun te kai n rawe tamnei are e 
kerake ao e manga kerikaki. Te maingiing aio 

“Tera ae ko a tia ni 

karaoia ibukin Iesu,

….”  

are e bon manga iria te buroo aio ao are e a 
kaotia iai ba e bon ikeike. 

 N au tai ni miiakina te buro aio ao 
akea ba I a kareaki n titiraki aikai are I ur-
ingnga ba bon titiraki aika a tibaaki iroun 
Uriam ngkoa inanon ara tai n nebonebo 
teuana. Titiraki aika: antai ngkoe? Ko 
mananga mai ia ao ko na aera? Inanon au 
kainababu ao I kauringaki karakinan neiere 
nei Hagar ao natina are Ishmael are e nako n 
te rereua ba e birinako mai iroun nei Sarah 
are bon buun raoi Aberam. N te tai naba aei 
ao I uringa au kaeka are I tibaia n te tai are e 
anganira titiraki aikai Uriam. Au kaeka ngkoa 

ao I taku ba “ngai nei Beneteta ae natin ten 
Raobati ao nei Biromina ao bon kain Abaiang 
ngai ngaia are I roko mai ikanne ao n na nako 
n rimwin au heritage are e taku Iesu ba e na 
katauraoia imwaiu!!!” 

 E na bakara au bui n au kaeka n 
anne ke? Ma I ataia ba au kaeka n te tai aei e 
a bon kaokoro ba e a bon buokai iai Iesu are 
n te Eukari are I miakinna n te tai aei. Au 
kaeka ngkai e kangai; “Ngai bon nei Beneteta 
ae natin te Atua, ao e ngae ngke iai au karo 
ma I bon roko mai iroun te Atua ba Ngaia ae 
e karikai ao e kariaia ba Nna maeu ba iai 
bukin karokoau ikai ba Nna bon ira neboakina 
ikai iaon te aba ba bon ti Ngaia ae E na riai n 
neboaki n aki toki ao eng ni manangau aio ma 
au kekeiaki rinanon neneboana ma kairaia riki 
tabeman ba a na ira neboakina ao n te taina 
Nna manga roko Irouna ni maeka ma Ngaia 
ma raou aikai ae ngkami ni kabane n mwen-
gara are E a tia ni katauroaia imaira.” E raba 
te Uea ba aio rikiraken au kaeka Nakoina man 
are mai imaina ao I aki nanououa iai ba e bon 
kakairirai n ana Tangira ae e aki tiatianaki.        

 Inanon naba te tai aio ao e bon an-
ganai riki titiraki ae a kangai:  “Tera ae ko a 
tia ni karaoia ibukin Iesu, Tera ae ko na 

karaoia ibukin Iesu ao Tera ae ko na karaoia 
n ingabong ke te tai ae e na roko ibukin 
Iesu?” Tariu ao maneu e a uruanaki naba au 
kainabaabu aio man aki reke au tai ni kaeka 
ba e a rebwerebwe naba au kombiuta ba iai 
ae e kan taetae ma ngai n te ‘chat on line’.  
Ngke I taraia ba antai ae e kan maroro ma 
ngai n te kombiuta ao bon natiu te ataeinaine 
ae Nei Karina are e a korea ana rongorongo 
nakoiu ae e kangai: “Mummy, ko aki kan na-
noangai ba I a bon taonaki n te maraki.”  

Imuin au reitaki ma natiu n tuanga ba e na 
noora ao n tataro nakon tamein Iesu n te 
Eukari are e kabutia Uriam n te email ao ea  
kangoai natiu ba e kamaeua man aorakina 
Iesu ae maiu n te Eukari.  

 I a reitaki ma ngaia ao n te tai aei ao 

I a kanakoa ngkanne  nakon natiu ae Nei 

Karina ba e na tiba aron kamaeuana ma 

ngkami. Au tataro ba E na kaoni nanomi Iesu 

are e mamaeka n te Eukari n te uki n nano ao 

te tauraoi ni butimaea ana rongorongo ae e 

tataningai ngkami n taai nakon te Eukari. 

Amen. 



“Ko raba te Uea n am 

kamaiu nakoiu, 

Aleluia alleluia!.” 

araoa te Uea ae Iesu ba n te bong are imwina I 
a aoraki n aine n akea te maraki ao e bong au 
bong n te reirei ba I karaoa au test ae teniua 
aoana maanna ao I kaei riki au reirei ake ta-
beua n akea te maraki are mai imwaina 
ngkana I aoraki n aine ao e nako tao onoua ke 
e bon wiki au tai ao raona are te maraki ni 
birito ao e nakon nukau. Ko raba te Uea n am 
kamaiu nakoiu, Aleluia alleluia!. 

 Kam raba tariu ao maneu ngkai kam a 
tia n ongora au karaka ma tinau ao au kantan-
inga ba ti na bane n reitaki n taai nako inanon 
ana tangira Iesu ae E maeu ni koaua inanon te 
Eukari. Ko raba riki Iesu n am tangira nakoiu. 

E kamauai man Aorakiu Iesu n te Eukari 

Nei Karina St Padre Pio 

Kam na mauri tariu ao maneu n Ana Tangira 
Iesu n te Eukari! 

Aio mwin au ‘chat’ ma tinau are e na kaota ana 
tangira ma ana kamimi Iesu inanon n nena n 
tataningaira ae te Eukari. 

 Karina; “mummy, ko aki kan nanoan-
gai ba I a bon taonaki nte maraki. E a rangi ni 
maraki biritou ao e nakon nukau”. Mummy: “ 
ba tera ae ko kanna?” 

Karina: “I taku ba e nang manga roko 
aorakiu ma Mummy e a bon rangi n 
taonai te maraki”. 

Ngkana I aoraki n aine are e aki rangi ni katoa 
namakaina ba e kona n nako namakaina im-
wiin namakaina ke bon teuana te ririki ao I a 
manga tiba aoraki ao e bon tataonai te maraki 
ae moan te bati. E a manga roko naba n te tai 
aio imwin tao uoua te namakaina n nako. 

 Mummy:” E a rangi ni maraki? I aikoa 
kona n waekoa ma taraia nakon te site aio 
www.PortraitofOurLord.com ao mataku iai.” 

 Karina:”Ao taninga ba N na wene moa 
ba e a bon rangi ni maraki. Ae e a uki ao 
ngkanne?” 

 Mummy: “kaukia ao nakon ane tam-
nein te Eukari…” 

Karina:” ae e nga iai ba I ti nora te bane 
ae e mainaina? 

Mummy: “ngaia anne mataku iai ao 
atonga am tataro aei ba I a reitiko mai 
ikai. Butia ba ko na tiba marakim ma 
ngaia ba e aonga ni kanakoa marakim. 
Aio am tataro Karina ba I a reitiko mai 
ikai-O Lord Jesus Christ in the Blessed 
Sacrament of the Eucharist, You who 
have given us Your Precious Body and 
Blood to be our meat and drink, grant 
that I may believe in Your real presence 
here with us at this moment so that you 
can touch and heal me straight away. 
Nanoangai Iesu ba I a kawa taiaoka, 
Amen”. Tuangai am experience imwiina 

bon katiako…” 

N te tai aei ao I a bon kan katorobubua ba I 
namakina te ang ae moan te kamimi n tarakin 
te bane are e mainaina. Inanon te bane ao I 
nora te bai ae kanga aron tein au timoi ao I 
taku nakon Mummy. 

 Karina:”Mummy, I taraia mai ieta ba I 
tei ngkai ao I nora te nimoimoi ae kanga tao 
buburan au timoi ma I taku ba te buroo ao iai 
te bai ae rauniia ae e pink”. 

 Mummy: “karabwa te Uea, Karina ba 
e kaota ana tangira nakoim ni buroona. E 
rabwa te Uea”. 

 I a katorobubua ao aio ana marooro 
Iesu nakoiu n au tai ni katorobubua. I kukurei 
man karabaraba ba E tuangai ae N nang maru-
rung man aorakiu ao Nna aki manga oki ni 
maraki ao e nang nakoraoi aorakiu. I katitu-

I noora Iesu n te bane 

Nei Tarai Brechtefeld, Suva 

 Ngai bon te kamatu ma Tiare ae 
kainabau  bon te katorika. Bon iai bukin irirakin 
te Taromauri ke te Tutia n te umantabu ni ka-
torika. I aki toki n tatangira te tai are e tabeka  
iai te bane ma te wain te Tama, ba I a tia n 
tuangaki ae anne te kabanea ni kakawaki n tai 
inanon te tutia. N te tai aei ao I bon aki toki n 
tuanga natiu ba e na tataro ibukin tamana ba e 
kamarurungaki man aorakina ae tangiran te 
manging irouna.  

 N te Tabati are n te Bakate are te 
Mangauti ao I a kaea naba te tutia ma e reke 
au iango ba ti nang riai ni bita nnera inanon te 
umantabu. Ti aki toki ni memena ni maningan-
ingan te umantabu are mai maeao ao n te tai 
aei I a tuangiia natiu ba ti nang nako ni kaitara 
raoi te Tama. Ngke e a roko te tai are e a ta-
beka iai te bane te Tama ao I a tuanga natiu 
ba e na tataro ao man tara te bane are e a 
tabekaki rake.  

 Ma ai bon  
kamimira ngke I a 
nora ngai Iesu i 
nanon te bane are 
tabekakirake! I taku 
ba e bure au ta-
ratara ngaia are I a 
bon katurua taraana. 
Kai I bon koaua n au 
tamnei are I noria ae 
bon Iesu ae I noria 
inanon te bane. 
Tamnein Iesu, I no-
ria ba E tei man ka-
tea baina te atai ma 
te raneanea ae e a 
bon rangi n riao ao 

akea n aiarona. Bon iai irou te un teutana ba e 
aera ngkai Kaman I bon rangi ni kan taekinna 
nakoia  tabeman ma I makina tuangakiia kain 
au auti ba mwiina a ngareakinai. 

 N reitakiu ma Taarai n te ingabong aei 

ao e ienikuri teutana ba a bati taan kawaria. E 

tuangai: e bon un irouna ba e aera e aki ka-

man tetekateka n ninnena arei are e kaitara 

raoi te Tama ao te baonikarea. Ngkai ai nneu 

anne ni katoa Tabati. 



Ana Tangira Tinau Nei Maria 

Kautu Tierata, Tirotaamnteeti, Betio 

 Moan ringan nanou iroun Tinau Nei 
Maria. I kakoaua ba te Tina ae e onrake n te 
Karatia ma te tangira ao te akoi. Ao bon te 

Tina ngaia ae e tauraoi n ongoongo aia bubuti 
natina n tainako.  

 Arau Kautu ao I ikawairake n au aro 
ae te Bahai iroun tibu ae arana Moten.  Au 
ririki ni maiu ai 32.  Kainabau bon te katorika 
Nei Taua Tekaieti.   Iai natira temanna te 
mane ae arana Matiou ao ai waniua ara ririki 
n tekateka n taanga.  Te aomata ngai ae I 
rarawa n tataro. Ngke I a Katorika ao aron Nei 
Maria irou akea bonganana kanga I bon aki 
ata aron kakawakina ma kakannatona ao bon 
akea naba kinakina irou.       

 E bon reke au tai ni bubutia Nei 
Maria n tain te Katiki n te Kanimabong n May 
21, 2010 n te Charismatic Rereua mai 
Teaoraereke Umantabu nako Nanikai Maneaba 
(Te Tamnei ae Raoiroi).  I rangi ni mimi ba n 
taint e katiki ao I a bon anga naba nanou ba 
Nna katauraoa ana taura n okirikaki Tinau Nei 
Maria ba e na bon bong te tai anne.  I anga 
au karinano ae moan baan nanou n raraeia ba 
wiikin ana taura Nei Maria.  A taku raou ake 
tabeman … “Ai kawara am karinano?”  Kanga 
I aki rangi n nanona aia taeka ba tao bukina e 
rangi n tauraoi nanou n au iango arei.  Akea 
ba ti a katiki n okirikaki ao e a roo tao mwin 
8:00 p. m n te tai anne.  Ngai kaain naba te 

uota ana taura Nei Maria ao I mena mai moa.   
I a bon bubutia Tinau Nei Maria inanon tain te 
katiki kainanou ibukin taian Takaramatu ba e 
na reke irou imwain Toan Bentokota iaan au 
iango are e na aitara raoi ba ngai kaain naba 
te Charismatic man te makoro ae Tiro-
taamnteeti mai Betio Parish.  Ao Nna bon 
kainaomataki naba iai nakon te tai anne.  

 E a roko te bong ae te Tabati ae May 
23, 2010 ae toan Bentokota are I kariaria ba 
au tai ni kainaomataaki iai ma tariu ao maneu 
n te group n tataro ae te Charismatic.  I bon 
rangi n namakina te ang ni kukurei irou ao I 
aki ata bukina tao bukina ae N nang kainao-
mataaki?  Ngaia Eng ao bukina riki teuana e a 
tauraoi Fr. Koru n anganai te Takaramantu ae 
te Babetio imain te Tutia. Ao e a manga tuan-
gai ma kaain abau ba e a manga tauraoi n 
anganiira KATABUAN ARA MARE inanon tain te 
Tutia ao bon iai naba raora tarira ma manera 
ae taangaia Nei Kauta ma Teitinikarawa.   N 
te tai anne e a bon rota nanou te kukurei ae 
bon akea kabotauana ba I a kakoaua raoi ae a 
reke irou taian Takaramantu aika teniua Te 
Babetito, Te Komunio ao Te Mare.  I a kaitibo 
raoi iai ma Rabatan Te Uea ao I ataia raoi ba 
ngaia e kaeka au bubuti Tinau Nei Maria. “E 
rabwa Te Uea n akoi ao ana tangira nakoira ni 
kabane”. 

Ao au namakin n tain te kainaomataaki e a 
bon riao ao e ringa nanou akea kabotauana 

“Boiararan ana karea 
Te Tamnei ae Raoiroi 

ni bain Tinara ae Ueeni 

Mei” 

kanga te ang ae oro matoa.  Ao e taonai te 
tang ao I na makina ae I kukurei ao ngaia te 
ang arei kakorakorakin nanou nakon te Oni-
maki.  Ao I  kakoaua bwa n 
reitakiu nakon Tinau Nei 
Maria ao ngaia ae kakoroa 
raoi te reitaki nakoiu ma 
tariu ao maneu n te Charis-
matic n te boto ni iango ae 
kangai. “Boiararan ana ka-
rea Te Tamnei ae Raoiroi ni 
bain Tinara ae Ueeni Mei” 

E bia tangiraki n tabo ni bane Atinibani 

Iesu ae moan te tabu. 

Tiema Taraa,  Tearaereke Parish 

 Mauri n ana tangira Te Uea tariu ma 
maneu.  E rabwa Te Uea n ana tangira nako-

imi ao nakoiu ao are Nna tibaia nakoimi n te 
tai aio rinanon  Atiniban tinara  Nei Maria ae 
immakurata ao moan te tabu. 

 N te bentekota aio ao e kabane kain 
te botaki n tataro ae te karetimatiki i 
Teaoraereke Parish.  Imwin te tutia ao e okira 
te maneaba (St Ioteba).  Imwina ao e manga 
okiraki te umantabu ibukin te kainaomata.  
Ngke e wakinaki ao e a roko makorona ae te 
ianena n te moan tai ao I kamatua matau 
man roko nanou n takarua ni ianena. I a tii 
nora naba ruon te Ota iaora ni bane, I kaurea 
matau mani karaba Te Uea n oin au taetae ao 
are I a manga tomaia n au nebonebo ni 
ianena.  E kea n tang temanna ao e manga 
tang are irarikiu ao te tataro ni ianena are 
bon korakora naba ni karokoa ae maraara ao 
ti a tekateka. E a teirake temanna ni kauka 
ana taeka Te Uea man warekia ao bon 
rongorongon teuare Antiokuti.  E kabarabara 
te Tama n taekan te wareboki are E 
ongoraeaki n te tai anne ao imwina a weteaki 
taan kainaomataki n araia aika kakaokoro ba 
a na waerake ao n tekateka imoa irarikin te 
baonikarea.  A teirake te koraki ni katokaki te 
bai iaoia taan kainaomataaki. 

 Ngke e a manga nako naba te ianena 

ao e roko nanou n takarua ao I a manga nora 

naba te ota are ruo iaora n aekan are e kaoti 

n te moan tai imain warekan ana taeka Te 

Uea.  E teimatoa korakoran n bana n takarua 

ni ianena imwin te Ota arei ao e takarua n 

tang kain te kainaomataki temanna ao e wak-

inako te tang mai iriana ae te nebonebo n 

tatakarua ni ianena.  I kaurea matau ao I 

tararake n tara Iesu are e tine iai mani karaba 

n te ota are I a manga noria kaua n tain te 

katoka bai.  Tariu ma maneu e mimitong te 

bong e bon rangi ni  kamaiu aron te tibatiba 

imuina n te maneaba.  I tabe n ongongora n 

tekateka man aki tibaia ba e rawata te ti-

batiba ma te tekennano  n  te bong anne.  E 

raba Te Uea n ana Tangira aika kamimi ao n 

ana karea Te Tamnei ae Raoiroi nakoira n 

tatabemanira.  E rabwa Te Uea ae Iesu. 

Ana Tangira Te Uea 



“…...ao a tabe ni 

karina te kunikai ae 

uraroo iaona”.  

Iesu are E butimaea Uriam. Ngke e roko raoi 
Uriam iaon te stage anne ao e bon baka naba n 
aroka rangan Iesu ao inanon te tai naba anne 
ao aomata ake ko aki nora tokin am taratara ni 
maitia  a bane n takarua ao a neboa Iesu. I 
tatakarua n tang ngai ao titebo ma e bon roko 
te bai teuana irou ao I aki ataia ba tera ae I a 
taetaekinna ba maitin au ianena ao ai rikiraken 
riki itiakin au taratara n te bai are I tamnei iai 
arei. E kateirakeaki Uriam irouia nakeke uoman 
akekei ao temanna irouia e nako bukin te 
baonikarea ao e anaa te kunikai ae e kiirin 
(green) mai iaon te taibora ae uarereke ma 
ngke I kanakoa au taratara n rimiin te aomata 
are e anaa te kunikai arei ao I a manga noria 
aomata aika a bane ni bai kiirin aika a tekateka 
ibukin te baonikarea ae I a manga aki naba 
nora tokin tian au taratara ni maitiia. E butaki 
te kunikai are e euraroo mai iaon Uriam ao e a 
manga katokaki are e kiirin ao inanon te tai 
anne ao I a tabe ni mamataku ao I a rangi ni 
mimi n au namakin ba I a kona n ataa aia na-
makin aomata ake aki toka iaon te stage ba 
kanga e aki rokoraoi kukureia n aron ae e riki 
nakon Uriam ma aomata ake e toka iaoia te 
kunikai ae e kiirin ake a tekateka i akuun te 
baonikarea. I kataia ni kikinaia kain te te-
kateka akekei ma bon akea au kikina irouia ma 
I ataia ae kanga I-matang ake I noriia mai 
moa ao reeti riki tabeua. N au n tai n tara Iesu 
ao I a titirakinna ba E mena iaa natiu are Barry 
ma e aki taetae nakoiu ma e katika nanou ni 
matana nakoia aomata ake a tekateka i akuun 
te baonikarea arei ma oneaia te kiirin. 

 Ngke e tia n 
oneaki Uriam nakon one-
ana are e boou arei ao a 
bane n tei baia aomata ni 
kabane ao a manga ne-
bonebo naba ao man 
anene ni kimarerei ao e a 
kairaki naba Uriam irouia 
naba uake uoman akekei 
nako ni katekatekaki 
ibukin te baonikarea 
irarikia aomata ake 
kanga tarakia aomata 
aika a rangin kakannato. 
E rangin kamimi au ta-
ratara ao I taku ba I a 

bon mena raoi i Karawa n te tai aio ma ngaia 
are I a kataia n namakina baiu ake I aki kona 
namakinii akekei ao I a bon kibara naba Uriam 
ni katoka bau iaona ao e a bon nako au tataro 
ni ianena ae moan te  bati iaona aika a rangi ni 
kamimi aron taekinaia ma I namakinna inanou 
ba titebo ma I bane n atai nanon au ianena 
ake I atongi n te tai anne. E a tatanako au 
taratara ao ni karokoa e a toki ma i a tiku ma 
te tang ae e aki reke arona ba kanga titebo ma 
I a bon urubekebeke imiun norakin Karawa ao 
noran te tokanikai iaon te aba ngkana ko a 
roko raoi iroun Iesu ma Tamana i Karawa.  
 E toki iteran te nebonebo n ribano ao 
e a butiai Uriam ba Nna kauka ana Taeka te 
Uea ma bon te kamimi ngke I kaukia ba e a 
kaitarai te wareboki ae te Otinako 39, 22-26, 
are e atunaki n ae kangai: TE KAMARAI AE E 

Te Kunikai ae E uraroo bon Kaotan te To-

kanikai ao Kororaoin te Mimitong i Karawa  
Reitan te Mii-ni-Burabeti n te Kuna are “E 

Roko Iesu”-  

Ian Namakin, St Padre Pio 
 Inanon Emmanuera Vol2, Issue1 ae 
nako aio ao I bon tabe ni wareware iai ao e 
rangi n teke nanou n tibatiba mai irouia tarira 
ao manera ake a toka aia tibatiba ao riki iaon 
te tibatiba iaon te MI-NI-BURABETI.  
 Ngai temanna kain te charismatic ae I 
rangi ni kakoaua te mi anne inanon tain te 
Nebonebo ba e rangi n rawata tamnei aika a 
tia n reke irou ao iai aika I tibaia ao iai naba 
ake I bon taua inanou ba I a manga bon mimi-
akinna. I taku ba I rangin karaba te tibatiba ao 
te kabarabara iaon te karea aio mai iroun ara 
tama ae te Tama Koru ae e kaotai nanoia ao-
mata n te mi-ni-burabeti ba e kanga raoi n 
ririki n tain te Nebonebo.  
 Inanon babanen te ririki ae nako ae 
2009 ao ti a bane ngaira leader ni kabane ao 
tabeman riki ara koraki man St Padre Pio ku-
rubu ni botaki n tarikin te Kabong ba ti na kaai 
n nebonebo ba tibutimaean Nei Beia Tiim n 
okina mai Nutiran.Ti bane ni kamroron ao e 
moanaki ara tataro iroun Uriam ao ngai I tabe 
ni kakatauraoa nanou ba tera tibangau ae E na 
manga anganai Te Uea n te tairiki anne. E a 
nako te anene ao e moanna n roko te ang 
teuana irou ao au namakin aio I kona naba n 
namakina aia namakin tariu ma maneu ake 
tabeman ba e a moanna n roko te ang ae bon 
angin te Tamnei ae Raoiroi ae E roko ni kairiri 

inanon te tai n anene imain are ti na bon ne-
bonebo raoi ni koaua.Ti a bane n reiti baira ao 
tia takaruaea kainaomatan te Tamnei ae Raoi-
roi ni karokoa ae a bara nako baira ao ti a 
bane n takaruea katituaraoakin Iesu ma kara-
bakina. I rangi ni mimi ngke ti a kanakoa te 
taetae ni ianena ao e bon roko te kamimi na-
koiu ba te moan bai ae e riki nakoiu inanon au 
tai ni baebaeti ao n tang I a bon aki namakini 
baiu ake a bane ni mwemwe n eti nako 
karawa. Inanon takaruau n nebonebo ma tariu 
ma maneu n te tai aio ao I aki namakini baiu 
ba a mena iaa ngkai; kanga I a riki ba te ao-
mata ae korowawa ni manging ngai ke tera ma 
I a bon aki kona ni kabarabara au namakin ma 
I ataia ba I rangi ni maeu n angina. E oota 
matau n te raneanea ae mainana ao I a nora 
Uriam ae e mena inanon baokina ba e a mate. 
I takarua n tang ao I a bon taekina naba te bai 
ae I noria nakoia tariu ma maneu n tain te 
nebonebo. Iraua te tekan imuina ao I a nora 
Uriam n tei ma uoman aomata aika m’ane ma 
kunikaia te mainaina ao a tabe ni karina te 
kunikai ae uraroo iaona. Ngke e rin te kunikai 
anne iaona ao a kairia rake nakon kanga te 
stage mai moa.  
 I a bon mamataku ngai inanon 
kairana anne ao I a noria aomata ae tao nakon 
ira mirion ake a tatakarua n nebonebo. E 
waerake Uriam ma aomata ake uoman akekei 
ao I kina te aomata ae e tei n takini baina 
imaina ae takamainana ao e bainna n te 
kamarai ae mainana ma buaina ao moana ae e 
moa irariki ae e rangi ni botonimane ae bon 



UARA-ROO are bon te bai are I a tiba tabe ni 
miakinna....E a bon manga taonai riki te tang 
ae korakora ao e aki mwemwe warekana ai 
ngaia are I a butia Uriam ba e a warekia 
ibukiu.  
 Tariu ma 
maneu n ana Tangira 
te Uea, e rangi ni 
bubura tibangau ae e 
reke n te minibura-
beti ae E anganai te 
Uea aio ba bon te 
tabe teuana irou ae 
Nna manga reita aron 
kabutaan te 
rongorongo ae raoiroi 
n te bai are I noria aio. Teuana mai buakon 
tibangau bon ana kakorakora te Uea nakoiu 
ba Nna boni kakoaua raoi ni koaua ae e bon 
eti ana taeka Iesu are e kangai nakoira ni 
kabane " Nna rimoa ni katauraoa ami tabo ni 
maeka irarikin Tamau."  
 Au bubuti nakon te Uea ba Nna 

kabongana raoi maiu ae E a tia anganai aio ba 
I aonga ni kona ao n reitaki ma au utu ao 
tariu ma maneu nako ni katonga koraoin te 
kukurei inanon te mimitong i Rarikina i 
Karawa. E raba ana tangira te Uea!!  

“Ngai ae Iawe ae I 

taetae I nanom.....” 

3pm.  Ngke I tara tain au tareboon ao tao te 
aekaki ae ai ti 12 ke 13 miniti ao e a boo 
teniua.  Ai ngaia are I tiringa au alarm ao I a 
bon kainabwaabu.  Ngkanne inanon au tai ni 
kainabaabu ao ngai irou e a bon rang maan 
mwiin au tai n tataninga ao I a katautaua bwa 
e a rang kaman boo teniua.  Ao e a roko te 
iango are I taku bwa tao e aki roko Iesu n ana 
tai are e tuangai.  Ma ngkanne inanon au tai 
ni kainabaabu ao ti tebo kanga I a katei tam-
neia are aongkoa e a kaan roko Iesu aongkoa 
are e nang rin n te mataroa.   Inanon au katei 
tamnei ao e a bon roko naba te ang teuana ae 
e rang uti iai kuniu ao I ataia bwa e a roko 
Iesu ao I a kainakoa naba baiu n noora te tai 
iaon au tareboon ao ngaia ai bon ti teuana te 
miniti ao e a boo teniua (2:59pm). 

 I a teirake ao I katorobubua I Matan 
te Eukari ni katauraoi nakon au Divine Mercy.  
Ngke e bane au Divine Mercy ao I a tekateka 
ni kainabaabu ao n taetae nakon te Uea bwa 
tera ana rongorongo are e na tuangai.  Ao e a 
taetae bwanaan nanou ao e a tuangai bwa n 
na reitaki ma kaain au botaki n tataro ao 
kaain rarikiu bwa a na atoatonga naba te 
tataro aio (Divine Mercy) n te aoa 3pm ao are 
e kakaonimaki nakon te tataro aio ao e na 
bon kaekaki n te tai ae e waekoa ana bubuti 
ngkana e tang nakon te Uea ibukin buokana.   
Ti tebo I a bon rang nanokokoraki n te bwana 
arei ao I taku ngai bwa bon ngai ae I taetae 
bon irou.  Ma I mimi ngke I a manga kaekaaki 
naba ao e taku “Ngai ae Iawe ae I taetae I 
nanom.  Ao I a tuangnga ngkanne te Uea bwa 
n na kanga ni kakoaua ae bon ngaia ae e 
taetae inanou.  Ngkanne kaekana, e kangai “ 
Ko na kakoauaai ngkana ko tia n reitaki ma 
kaain abam imwiin okina n exam bwa e na 
kukurei imwiin ana ukeuke”. 

   Ngke I a okirikaaki ao ai tibwa 
mwiin aua teutana n te bwakantaai.  Kanga e 
bon tuai kan boo nimaua bwa tao ai bon tibwa 
mwiin iteran aua ao e kaoti kaain abau bwa e 
a oki man ana exam are e na riai ni bwara n 
te aoa nimaua.  I aki tabwara ma I a bon tu-
angnga naba bwa e uara mwiin ana exam ao 
ngaia e taku bwa kanga e aki rang kukurei 
bwa e korakora riki raraomana n ana bwai n 
reirei are teuana.  Ao ngai kanga e a moanna 
n roko irou te nanokawaki ao I a bon tu-

angnga raoi bwa e na kaotia bwa e uara 
mwiin ana exam, ao ngaia are e a bon kaotia 
bwa e bon kukurei iai. 

 Ao ikanne are I a bon ataia bwa 
ngaia bon te Uea are e taetae inanou n te tai 
arei.  Bon kamimin naba te bwana are inanou 
bwa ngkana I a bon tibwa taetae ao i a bon 
kaekaaki naba n te tai ae e waekoa are ngai 
irou ngke arona bwa ngai ae n na manga bon 
kaekaai ao e na rang maan kaekaana irou 
bwa n na iangoa raoi bwa tera te bwai ae n na 
taekinna.   Teuana riki te bwai ae e kamimi 
bwa ibuakon bwaai ake I kataunareei bwa e 
na tuangai te Uea bon akea teuana ae e roko 
maibuakona ao ai bon taekan te Divine Mercy 
are bon akea ibuakon bwaai ake iangoi. AO E 
RABWA TE UEA. 

Ana Rongorongo Iesu 

Taouea Reiher, St Padre Pio 

 N te Tabati ae 20 June imwiin te Tu-
tia n te Cathedral are e kairaki iroun ana 
group St. Padre Pio ao e a katanoataki iroun 

Uriam bwa e na karaoaki te kaoki rii n ana 
auti.  N te tai anne ao e rang korakora nanou 
ni kan nako n ira te kaokiri ma natiu.  I aki 
toki n tareboon bwa antai aine ake a tia n 
roko n ana auti Uriam.  E a bon oia are e a 
boo teniua (3.00pm) n te bwakantai ao I ana 
au Divine Mercy (Bau n Nanoanga) n te ruu ti 
ngai.  Bon imwiin au tataro ao I kainabwaabu 
teutana te tai ao ti tebo e a bon roko naba te 
taetae I nanou ae e kangai “Ko a kawarai n 
Umwau ae e Tabu n te aoa 3.00pm n te inga-
bong” are nanona bon te Moanibong ae 21 
June 2010.  I rang tiku ni kantaninga te taeka 
nanon te taeka arei. E a ingabong ao I a rang 
kariaria te tai arei ao e a bon roko irou bwa ai 
tera ana rongorongo te Uea are e nang tuan-
gai.  Ao I a bon taku inanou tao e nang tuan-
gai taekan te Prediction ke te kataunaare iaon 
taekan te Tsunami are aongkoa kanoan te 
kaoti are e atoatongaki bwa e na reke n 23 
June 2010. 

 Iai riki bwaai aika a roko n au iango 
m a  I  a k i  k o n a  n  u r i n g i .   
Ngkanne I a katauraoai ao I a mwananga n 
2.30pm bon te itera n aoa imwaain ana tai te 
Uea are e tuangai.  Bon imwaain mwanangau 
ao I a kaman karaoa tain au tareboon (alarm) 
bwa e na tang n te 3.00 pm raoi are au tai ni 
manga ana au tataro ke au Divine Mercy.  
Ngke I a tekateka ngkanne n te umwantabu ni 
kakantaninga te aoa 3pm ao ti tebo I a bon 
tuangaki naba bwa n na tiringa ana alarm au 
tareboon bwa e na bon roko ngkana e boo 



“Iai miina n tain 

matuna ao iai naba 

miina ni bon ana tai n 

taratara” 

kakawakin te bai ae te mi. Ko mimi n tabetai? 
Tera miim ae e rangi n titiku inanom? Iai ae e 
tangi maka ibukina ba ko a aki mamaninga? 
Saint John Bosco e bon aki toki ni korei ke ni 
karakini miina ba e aonga n aki mamaninga. 
Iai miina n tain matuna ao iai naba miina ni 
bon ana tai n taratara.  

 Miina teuana bon mina ngke ruaiua 
ana ririki n ana tai ni matu. E kangai: e mi ba e 
takakaro ma raona n ateinimane ao a un naba 
raona. E kataia ni katoka unia ma a aki kan 
ongo ao e a kiba naba nako nukaia man tau-
raoi n un ma ana timoi! Akea ba e a nora naba 
te ota are e otinako mai iai temanna te mane 
are e tuangnga ba e na katoka te un ma te 
akoi tiaki n ira nab ate un. E tuanga naba 
teuaei ba e na anganna ana tia reirei ao akea 
ba e a manga oti te aine  ae moan te tamaroa. 
E taetae te aine aio nakoina a e taku “tara te 
bai ae e na riki…ao akea ba ataei ni mane ake 
a un akekei a bitaki naba nakon man aika a 
kakamaku… e a manga taku te aine aei, Aio 
am makuri. Kakorakorako ao baina te ni-
mamannei ba  ko aonga ni kona ni bitia ateini-
mane aikai nakon …ao a manga bitaki man 

akekei nakon tibu ataei. E karaua nanon John 
Bosco te aine aei ba are e a tang man makuia 
maan ake a kakamaku ao e taku…ae ko na ota 
rimwi”. 

  Iai naba mina inanon utina are e me-
mena i nanona ba e miakina te tabo teuana ae 
e na kateia ibukia ataein te roronrikirake ao e 
tataro maka ba e na koro nanon kanoan mina 
aio. N tokina ao e kakoroaki nanon mina ao e 
katei uoua tabo ake a riki ba nneia ateinimane 
ao ateinaine. Ibukiia ataeinimane ao e katea te 
utu n Tama ae Saint Francis de Sales ao ibukiia 
ataeinaine e katea te utu n Tina ae Daughters 
of Mary Help of Christians  ke te Salesian Sis-
ters. 

 Ti a karaba te Uea iroun ara Saint ae 
John Bosco ba bon ngaia are e rineia Pope John 
Paul II ba te “Berebitero ao te Tia reirei ibukia 
Roronrikirake”. Ti a butia ana buoka ibukia ara 
roronrikirake ao ara Berebitero ba e bia 
raoniira n tataro ba a na buokaki ara roron-
rikirake ni kabatiaki riki nakon te wewete na-
kon te nakoa ni Berebitero ao n Tina ao n Tari 
ao e bia tataro naba ma ngaira ibukia ara 
Berebitero ba a na buokaki ni kateimatoaki 
inanon nakoaia ae moan te kakawaki. Ti a mui-
okoia naba ibukin kakoroan bukin nako mira 

aika a kakaokoro mira ake a na kaitara ma 
nanon te Uea are ngaia muiokon maeura ikai 
iaonte aba ao imwina ikekei i Karawa. 

N te tai aio ao ti a bane ni korei mira n ara boki 

ke te tabo are e na karauaki iai ao man tibaia 

ma Saint John Bosco ba e na uoti rake nakon 

Atuara ae e maka ba e na katabui ao man ka-

koroi nanoia ibukin neboakina irouia kain aon-

teaba. Saint John Bosco, tataro ibukira. 

Antai Saint John Bosco? 

 N te tai aio ao ti a reitaki ma ara 
Santo temanna ae arana John Bosco. Teuaei 
bon kain te tabo ae arana Piedmont i meang 
maeaon Itare. Atun kawan Piedmont bon Tu-
rin. Iai ngkoa te kunikai are e mena ubun 
Iesu iaona ae e nako man te tabo ae Turin.  

Bon te Tama Saint John Bosco ao te tia reirei 
naba ae e rangi n rabakau n anai nanoia man 
bobotia ataein te roronrikirake.  

 E bungiaki Saint John Bosco n te 
ririki 1815 ao e kaotaki ba man uarerekena ao 
e a kaman tangiria n anga maeuna ibukin 
nanona are e kan kairia roro aika a rikirake 
nakon te Atua. Inanon ana tai n ataei ao e 
taekinaki ba e aki toki n anga te banna ae 
raoiroi nakoia raona n ataei. Bon te tia karaki 
ae e rabakau ni kakaongoraea ana karaki ai 
ngaia are e aki toki n ikoikotia rorona nako ni 
karaki nakoia. 

 E katabuaki nakon te nakoa ni Bere-
bitero n 1841. N ana tai n Tama ao e bon 
katukaki i Turin ike e a rereitaki iai ma te roro 
n rikirake ao riki ake a bon mena n te 
karabuti. E reita nako tabeakinaia roron-
rikirake aikai ni karokoa ae a kaotinakoaki 
man te karabuti. E bon kakaea n neia ma 
aron kamaeuakia ba bon angina a bon roko 
man utu aika a aki rangi ni kona n tabeakina 
aron maeuia. 

 E kakongora naba maeun te Santo 
aio ba bon te Berebitero ngaia ae e noora 

Te Maeu ae Tabu 


